
Кагирхошта 
дийцар сакхетам 
дегIабоалабарах

«ГIалаш тIара цIераш» 
яха акци дIайихьар, 
доазол арахьарча 
гIалгIаша

Магаса мэре дагабехар, 
хатара юкъе байнараш

«Единая Россия» 
парте доакъашхой, 
нах тIаийбеш хилар

МЧСа балха мугIарий 
кийчонга хьажар

ДIадалац дагалаттар

Турпалхой
лархIар
Кердадараш 
юкъедоалаш да 
тIахьийчара 
дезалашта лаьрхIа

1992-ча шера гурахьа эттача хатара 
лаьрхIа кхетачеш дIакхихьар 
республике

ДАГАЛОАТТАМ2
№ 42 (12569) Лайчилла бутт 3 ди 2022 шу

ГIазданаькъан Ахьмад

Дизза 30 шу даьлар При-
городни районе, Буро тIа 
баьха гIалгIай цхьаккха бехк 
боацаш шоай фусамех бо-
хабеш, машаре баьха нах 
боабеш доккха хатар этта. 
Дукха ба тахан а де доа-
цаш байнарашта юкъе.... 
Шоаш мел Iоадаьчох баьнна, 
цIераш йийтта цIенош дога-
даь, цигара арабаьнна нах 
таханарча дийнахьа а метта 
бахканза болаш, дог дизза 
гIайгIа, бала чубелла лел. 
Селхан хилча санна хьал-
хашка латт уж денош вахар 
дехача наха...30 шу даьнна-
дале а, хано байбаь бац из 
бала.... Укх деношка хIаман 
бехка боацаш Iазапе этта 
шоай гаргара нах, безараш, 
бовзараш дагаух гIалгIашта. 
БIехача уйлай бIи кер чу 
белла из унзара хатар хьал-
хьоадаьрашцара гоамал 
дIаялац, дицде магац цхьак-
кха а. Ерригача республи-
ке цига байнарашта тIера 
дIакхухьаш кхетачеш я.

ДIадалац дагалаттар
1992-ча шера гурахьа эттача хатара лаьрхIа кхетачеш дIакхихьар республике

Мерзача вахарах хьогаш, 
дуккхача дикашка кхача 
гIерташ баьхача наьха вахар, 
ишттача къизалца хадар ла 
ма могга хала да. Цу тайпара 
човнаш ерзац хана йIоахалца 
а! Республика бахархош-
ка къамаьл деш хилар Мехк-
да Келматнаькъан Махьмуд-
Iаьла. «Цу доккхача хата-
ро шоай фусамашкара боха-
бир нах, дуккхабараш байра, 
тахан а фу хиннад ца ховш 
де доацаш байнарашта юкъе 
дIаязбаь латташ а дукха ба. 
Из хинна 30 шу даьннад, 
бIарчча тIехье хьалъэттай цул 
тIехьагIа, бакъда, наьха де-
гашкара гIайгIа селхан есса-
ча санна латт. Вай декхар — 
из ди диццадар! Иштта унзара 
гIулакх кхы ца даржийтара 
тIехьа латта деза вай дерри-
гаш а«,- аьлар Мехкдас. Шол-
жа-пхьерча культура цIагIа 
дIадихьача вIашагIкхетаро 
хьахьекхар, из бала массане 
дегашка болга.

Гулбеннарашта юкъе бар 
боккхий нах, тайп-тайпарча 
болх-моттигашкара къахье-

гамхой, Шолжа-района адми-
нистрацен кулгалду Дзейт-
наькъан Мухьмад, цигарча 
казачества атаман вола Куз-
нецов Александр, культу-
рах йолча министра гIонча 
вола Йовлой Ильяс, къаман 
кхоллама цIен кулгалхо вола 
Эсмурзанаькъан Iалаудин, 
иштта кхыбараш а.

ХьатIабаьхка хьаьший а 
бар цига дакъа лоацаш. Уж 
бар Карели экономики, про-
мышленности йоаржаярах 
йолча министерства хьалха 
латта Ермолаев Олег, «Вигло-
евский» яхача карельски со-
вхоза кулгалхо вола Буевич 
Дмитрий, Карелера ГIалгIай 
мехка полномочни предста-
витель вола Матиев Махмет. 
«30 шу хьалха вай наха юкъе 
этта хало кхыдолча къамай 
нахага а кхаьчай. Дукха ба цу 
ден хало вайца екъараш. Гул-
беннача боккхийча наха мов-
лат дийша, дуIаш дир цу хата-
ра юкъе байнараш дагалаьца. 
Унзарча дено вахар хоададаь-
ча мискашта тIера къона гаь-
наш дIаегIар гулбеннараша. 
Массане цхьана арабаьнна, из 
ди дага лоацаш дIаегIача гаь-
наша юкъера барт-безам хьа-
гойт, хIара сага дег чу хоза-
ча, цIенача хIаманца ювзаен-
на уйлаш яха езалгах тешал 
ду», — аьлар тха газетага 
Эсмурзанаькъан Iалаудина. 
«1992-ча шера гуйре» яха да-
галоаттама сайре дIайихьар 
Пседахерча культура цIагIа 
библиотекерча къахьегам-
хошца цхьана. «Вай къаман 
наха цIаккха а дегашкара 
дIадаргдоацаш ди да тахана-

ра дар! Шийна тIехьа ла ма 
могга йола хало йитар 1992-
ча шера эттача цу гуйран де-
ноша. Мел бахача хана шоаш 
вIашагIа мел техар дуташ 
шоай даьй лаьттара арабаь-
лар гIалгIай. ХIаман бехке 
боацаш боабаьраш, кора ца 
боагIаш бисараш, цIера алаца 
доагадаь дIадаьха наьха ков-
наш — из деррига хано дицде 
йиш ярех дац! Из дег чу лела-
деш вахар дувцалга а доацаш 
хала да», — аьлар Пседахерча 
культур цIен кулгалдеча Али-
рой Билала.

Гулбеннараша дукха дий-
цар цу деношца дувзаденна-
раш. Бераша йийшар цу ден 
къизал ювцаш йола Ляпин 
Игоря, Дидиганаькъан Раяй, 
Домов Михаила, Пхьилекъон-
гий Iалихана, иштта кхыбол-
ча авторий байташ. Библиоте-

ка болхлоша оттабаьча книж-
ни гойтаме хьахьокхар цу ха-
таро наха юкъе доаржадаь ун-
зара во. Из ди дувцаш язъяь 
байташ, произведенеш, ста-
тьяш ешар гулбеннараша.

«Дерригача къаман наьха 
дегашка боадо тоссаш дена 
из ди наха дицлургдац тахан 
из хинна 30 даьннадале а», 
— аьлар тха газета интер-
вью луш Алерой Билала. Цу 
дено бохабаьраш Даьлага-
ра бехаш дуIаш дора наха. 
Дала къахетам баь Ялсмален 
хьаьший болба цига байна-
рех! Дала гешт долда царна! 
Iаьхартен меттиг даькъала 
хийла цар! Харцо цIаккха а 
цIенълургьяц! Харцача наь-
къаца, тийшача белхаца наха 
Iоткъам баьр Даьлагара бек-
хам, кхел йоацаш а дусаргдац!

БIархой Муслим

«Магас мэра Овшанаькъан 
Iусмана тIадиллача декхарах, 
шахьара администраце, Даьла 

Коазой Мадина

Пригородни районе баха-
ча вай мехкахой 200 деза-
ла, сагIийна дулх дийкъар. 
Цу беркатеча гIулакха хьал-
ха эттар вар, вай Мехкда 
Келматанаькъан Махьмуд-
Iаьла. Из сагIа дийкъар, 
30-шу хьалха, цу районе эт-

Магаса мэре дагабехар, хатара юкъе байнараш
хьоахавеш дIахьош хинна-
ча мероприяте мовлат дийша, 
дуIа дир 1992-ча шера гурахьа 
хиннача политически репрес-
се юкъенийсбеннараш дага а 

беха», — аьлар «Сердало» газе-
тага, шахьара администраце 
пресс-служба.

«Уж мо дола денош дицлуш 

дац, е дицдала йиш а яц. Деша-
даха ха йоацача берий а, иштта, 
дешара а урхаленашка дукхагIа 
дIаяхьа еза уж мо йола меропри-
ятеш, кхувш йоагIача тIехьенна 

тача унзарча хатара юкъе 
байнарашта тIера сагIийна. 
«Мелла ха мара ца яхарах 
гIалгIай къаман бицлург-
бац цу харцон юкъе цхьак-
кха бехк боацаш боабаь-
раш, де доацаш байнараш. 
Шоашка да шоай цIагIа, ма-
шаре баьхача наьха вахар 
дохадир цу деношка.

Из ди цIаккха а дицлург-
дац!», — дийцар из акци 
дIахьош хиннараша. Гада-
боршанаькъан Макка Он-
гуштара ара ца йоалаш 
яьхай геттара хала долча 
хана а. Укх 30 шера цу мот-
тигашка мел хинначун теш 
я ала мегаргдолаш да цун 
гIулакх. «Деррига а декъ-

аш, вIаши барт-безам болаш, 
хьаи саи яха хIама юкъе до-
ацаш дах тхо укхаза. Цхьа 
дезал санна вIаши тIера ба, 
укхазара вай къаман нах. 
Ер вай даьй лаьтта да, цунга 
хьежжа боча да тха дегаш-
та», — дийцар Онгуштарча 
гIалгIай вахарах Маккас.

Пригородни районерча дезалашта дулх дийкъар

ший истори дикагIа довзаргдо-
лаш, ший къаман исторе оагIув 
йовзаш а из йиц ца еш а, уж хург-
болаш», — аьлар Магаса мэра.

ГIоазот 
кашамий доазон 
тIа 120 га 
дIаегIар

БIархой Муслим

1992-ча шера гурахьа эт-
тача хатара юкъе бейна-
рий «ГIоазот кашамаш-
ка», 120 га дIайогIаш 
хилар Iаламах йолча ми-
нистерства болхлой. Наь-
къа оагIонца къахььэстеи 
(ясень), къоахкеи (клен) 
гаьнаш дIайогIа арабаь-
лар нах.

Кердача гаьнашта юхе, 
мемориальни комплексе 
ухачарна Iохайша ха яккха 
гIандаш дегIар Назранерча 
администраце. Къонача гаь-
нашца из доазув тоаде аьнна 
соцам баьр вар, вай Мехкда, 
Келматанаькъан Махьмуд-
Iаьла. Дала къахетам болба 
цига боахкарех! Дала гешт 
долда царна!

ГIазданаькъан Ахьмад

Ишкола столовешка 
болх берашта лаьрхIа, 
ГIалгIайчен Шолжа райо-
не дIахьош я семинар. Кхаь 
дийнахьа цига дакъа лоа-
царгда 250 саго, аьлар «Сер-
дало» газетага дешареи, 
Iилманеи Министерства 

Вай къона 
вокалисташ 
котбаьлар 
«Золотой 
орел» яхача 
фестивале-
конкурсе

ГIазданаькъан Ахьмад

Назране дIахьош хин-
нача Халкъашта юкъер-
ча «Золотой орел» яхача, 
дукхача жанра, фестива-
ле-конкурсе шоай начIал 
къаьгга гойтар Илдарха-
ГIала культура ЦIен де-
шархоша Чуранаькъан 
Луизас, Батырова Хьа-
вас. «Эстрадный вокал» 
яхача даькъа тIа Чура-
наькъан Луиза хьалхарча 
степена лауреат хилар, 
эггара зIамагIа йола фе-
стивала-конкурса доакъ-
ашхо Баьтаранаькъан 
Хьава шоллагIча степена 
лауреат хилар.

«Халкъашта юкъера дук-
хача жанра фестиваль-кон-
курс «Золотой Орел» хе-
таяь яр, Россе халкъий 
тIехьленна а, иштта гIалгIай 
паччахьалкхе хьакхелла 
30-шу дузаш хилара а. Из 
дIахьош яр ашарий, хоре-
ографе, вокала, театраль-
ни, исбахьален искусства 
даькъа тIа, из хьаллоацаш 
дакъа лаьцар: ГIалгIай ре-
спублика культура Мини-
стерства, Москверча куль-
тура, исбахьален института, 
иштта «ГIалгIайче» НТРК, 
«ГIалгIайче» ГТРК.

Фестиваль тIахьехаш яр: 
къаман традицеш кердая-
хара а уж лораяра а, куль-
турни бувзам къамашта 
юкъера чIоагIбара, тайп-
тайпарча къамий бувзам 
чIоагIбара, вай мехкарча 
къамий культураш гаргай-
оалаяра», — аьлар «Серда-
ло» газетага, из культурни 
фонд вIашагIъеллараша.

Фестивала жюре баркал-
ца хьаллаьцар, ГIалгIайчен 
котбаьннарий хьехам-
ча-республика халкъа ар-
тист Хулаганаькъан Артур, 
из Илдарха-ГIала культура 
ЦIагIа эстрадни вокал хье-
хаш ва. «Золотой Орел» Хал-
къашта юкъерча фестива-
ла-конкурса сцена цхьаькха 
майда хинна дIаэттар, ар-
тиста Халаганаькъан Артура 
балха, боаггIача бесса, мах 
а оттабеш. Цо ше Iомабеш 
бола дешархой, профессен 
говзал лакха йолаш хургбо-
лаш деш дар, укхаза къаьгга 
хьагойтар, лакхагIа дола то-
ламаш даьхар цар.

Ишколерча столовешка болхлоша берашта 
семинар дIахьу

пресс-служба.

«Лелаейташ яц столове еха 
пхьегIа, улошкара бисташ 
даьнна оаркхингаш, шув баь-
нна оаркхингаш, сир даьнна 
пхьегIа, кIала пхьегIа, пласт-
массах даь а тоIадаьча дах-
чах даь а хIама оаташ дола 
улгаш», — аьнна хьалха даь-

ккхар, ишколашкарча столо-
вешка болх берашта, ГIалгIай 
Республике гIолла йолча Ро-
спотребнадзора Урхален са-
нитарни тIахьожам лоат-
табеча отдела кулгалхочо 
ГIаьнажанаькъан Каринас.

Ишколе дагIача берашта 
кхача луча балха юкъе кхо-
ачамбоацараш, лоадамбоа-

цараш хила йиш яц — хIара 
дар бехктокхаме хила деза.

Республикански семина-
ре дувцараш да нормативно-
технологически Iалашонца 
дувзаденна хаттараш, сани-
тарно-эпидемиологически 
оагIув лораяра предприятеш-
ка ханза даргдоацаш, цар из 
хьал лорадара де дезар.

Коазой Мадина

Илдарха-ГIалийтIара бахар-
хой тIаийбеш ди хилар, «Еди-
ная Россия» яхача, парте при-
емне. Дувца оттадаь хатта-
раш ЖКХ балхаца дувзаден-
на дар. Шоай вахарера, гетта-
ра хала долча кхоачамбоаца-

рех дувца баьхкача наха дехар 
дир светацара, отопленецара 
гIулакхаш меттадоаладе шоай 
аьнна.

Цул совгIа, дийцар пхье тоае 
езаш латтача цхьацца йолча 
моттигех. Нахага ладувгIа, цар 
хаттарашта хаьдда жоп дала 

гулбеннабар: Къаман Собра-
не депутат вола Дарсиганаь-
къан Мухьмад, энергетикаи 
ЖКХ балхаи кулгалду Султы-
ганаькъан Iумар, республикер-
ча госжилинспекце балха хьал-
ха латта Могушканаькъан Ба-
хьаудин, Илдарха-ГIалий тIарча 
мэра гIонча вола Джандиганаь-

къан Азраил.
Наха дагадоахка кхоачамбо-

ацараш ма дарра техка, дIахо 
болх дIахьоргба аьнна соцам 
бир депутаташа. Цу гIулакхах 
лаьца ший Телеграмм-канале 
язду, Госдума депутат волча, 
БIархой Бекхана.

«Единая Россия» парте доакъашхой, 
нах тIаийбеш хилар

ГIазданаькъан Ахьмад

ХьатIадоагIача салоIама де-
ношка, Базоркин Идриса 
цIерагIча Паччахьалкхен дра-
матически театре хьажархой 
гIадбугаргба кердача тайпара 
оттаяьча спектаклаца.

Театра афишашка хьажача 
лайчилла бетта 4-5 деношка — 
спектакль я цIихезача гIалгIай 
драматурга Чахкенаькъан 
СаIида «Жанхота вожар» яхача 
пьесах оттаяь, цо таро хулийтар-
гья ХII — бIаьшерашка хинна-
чунга кхача.

«БIаьшерен юкъекхоачаш 
ГIалгIайче, къаьнарча мехка 
сатем байна а цхьоагIо йоа-
цаш а, социальни хьале хало-
наш а нийслу. Спектакль болх 
дIаболалу къаьнарча язычески 
оалача ханашка баьхача наьха 
вахарера, цу хана, Маьтсела оа-
лача Даьла корта тохаш хиннача 
хана, иштта кагийча нахах къо-
нахий хилара ханаш ювцаш а.

Укхаза спектакла хьалха-

Берданаькъан Лорс

Из акци дагаехар ва вайна 
массанена дика вовзаш вола, 
ший къаман исторе гIулакха 
оарцагIваьнна дукха къа-
хьегаш, тохкамаш деш лела 
Франко-гIагIай тохкама 
кхуврча кулгалду Боканаь-
къан Iийса. Европерча пхьеш-
ка дIайихьар «ГIалаш тIара 
цIераш» яха акци. ТIехьарча 
шерашка вай мехка а, гетта-
ра айяь дIакхухьаш я из. Укх 
шера, цу гIулакха юкъе дахар 
ийс тайпа. Из акци дIаяхара 
гIулакх тха газетага дийцар 
Боканаькъан Iийса вар. Цунга 
да-кх дош.

ра турпалхочунца вовзар а хул. 
Жанхота вахар — ворхI виIий 
даь — цхьа уйла хул: «ХIаравар 
шийна вах. Дуне-из балана цIа 
да, нагахьа санна хьона ваха ца 
хой». Из а цунна дезал а бIаьхий 

а кура-сонта а ба.
ЦаI мара йоаца Жанхота йоI 

— во Iомаяь а, кура а я... ХIаьта 
улув юртахой ба, гIулакхе боах-
каш а, яа сискал йоаккхаш а...

Из истори мишта йистедоал 

хьажархошта ховргда спекта-
клага хьежача», — аьлар «Сер-
дало» газетага ГIалгIайчен Го-
сдрамтеатре.

Спектаклага хьажа йиш хур-
гья, 400 сом доаккха билет 

Паччахьалкхен драмтеатро «Жанхота вожар» 
яхача спектаклага хьажа вех

«29-30-ча деношка, ардара 
бетта, дуккхача пхьешка, Фран-
це регионашка, Бельги, Гол-
ланде, Англе, Казахстане, Тур-
кий-мехка дIайихьар «ГIалаш 
тIара цIераш» яха 7-гIа къамаш-
та юкъера акци. Акци хетаяь я 
30-шу хьалха Пригородни рай-
оне, Буро тIа цхьаккха бехк бо-
ацаш Iазапе эттача вай къаман 
наха. Из гIулакх дIадахьа аьт-
тув баьлар шоай къамах дог 
лазаш болча наха гIо а деш. 
Уж ба: Оздой, Коазой, Хамхой, 
Колой, Хамченаькъан, Кхоар-
той, Гаьгенаькъан, Боканаькъан 
тайпай нах.

Иштта цу гIулакха 
оарцагIбаьлар Франце, Бель-

ге, Англе, Голланде, Казахстане 
(Алма-Ате) — баха гIалгIай къа-
ман дезалаш.

Европерча пхьешка бахача 
дешархоша, студенташа, бок-
кхийчара цIераш сегар из ди 
дагалаьца. Из гIулакх тхьов-
ра денза хьадахьаш хиннад 
вай къамо. ГIалашта лакхе 
цIераш согаш хиннай вай 
даьша моастагIа, е цхьа бала 
тIабоагIаш хилча. 1992-ча 
шера эттача, гуйран деношка 
вай къаман тIабена бала биц-
лургбарех бац! ЦIераш сага-
ра гIулакх йIаьхача тIIиргаца 
дIадодаш хиннад ерригача 
моттигашка хоам беш. Иштта 
вIашагIкхеташ хиннаб гIалгIай 

моастагIа юхатоха. Европер-
ча вай кагирхошта бе йоахка-
ча цIера факелаша хьахьокх 
ардара бетта 31-ча дийнахьа 
вай къаман тIадена доккха во. 
Цу гIулакхо хьагойт, моллагIча 
моттиге хьо вахаш мара ца 
хиларах, ший къаман истори 
цIаккха а дицъде йиш йоацил-
га. Кагирхой, дешархой юкъе 
чуозаш йола из акци хIанз 7-гIа 
дIахьош я. Вайна дагадоагIа 
1992-ча шера гурахьа хиннар! 
Из къаьнара вай даьй Iадат 
тахан дийндаьд вай, деррига 
дунен ховргдолаш, гIалгIаша 
шоай истори дицдергдоацалга! 
Из вай декхар да, кхоачаш ца 
деш Iе вайх цхьанне бокъо йоа-

цаш! Таханар тха къамаьл Ант-
верпен яхача бельгийски пхье-
ра да. Бельгена юхе ядача ре-
гионашкара, Голандера, Фран-
цера гIалгIай гулбеннаб цига. 
Гулбеннарашта вай кхалнаха 
кийчдаьдар къаман эзди даар, 
багIа хоза моттиг а яр. Кагирхо-
ша боккхагIчарна гIулакх деш 
дIадахар вIашагIкхетар. Берри-
гаш цхьана айтта ламаздаь, цу 
унзарча деношка вахар хаьда-
рашта, де доацаш байнараш-
та тIера дуIаш дир наха. Дала 
къахетам болба бейнарех! Ялс-
мален хьаьший болба царех Ве-
зача АллахIа! Ший къахетамца 
лорадолда Кхеллачо вай къам 
хоарцонах!»

«ГIалаш тIара цIераш» яха акци дIайихьар, 
доазол арахьарча гIалгIаша

хилча. Уж дохкаш да Назранер-
ча культура ЦIагIа. Кагийбарий 
таро хургья Пушкински карта-
ца мах боацаш хьажа. Билеташ 
эцара телефон: 8(873)222-40-56, 
иштта 8(928)732-18-46.

Берданаькъан Лорс

РФ Правительства йоах, 
аьнна цунах хоам бу ТАСС. 
Дагестана, ГIалгIайченна, 
Къилбаседа-ХIирийченна 
тIехьар тIа 298,5 млн сом 
лургда РФ Правительства 
резервни фондера. Из ахча, 
цаI болча коммунальни 
операторашта компенса-
цена хьожадергда.

ГIалгIайченна, цу ахчах 
107 совгIа миллион сом 
лургда, Дагестана 20 милли-
он дукхагIа лургда, кIезиг-
дукхагIа ХIирийченна — 65 
миллион.

Еррига белгалъяь субъ-
екташ Къилбаседа-Кав-
каза энергетика а ЖКХ 
предприятеш а тIатеIIа 
дегIайоалаерех я. Юхьанца-
хьа дIаболабеча балха юкъе, 
хIаране, царех цаI вола опе-
ратораш хургйола хина, хий 
чудиллара, йIовхал чуйил-
лара, иштта цаI йола хоа-
мий расчет ю центр хьак-
хеллай.

Цу тайпара кердада-
раш юкъедоаладаьд ком-
мунальни инфраструктура 
тоаяра, кердаяккхара, мот-
тигерча потребители мах 
дIалуш йола дисциплина 
чIоагIъяра.

ГIалгIайченна субсидеш лургда ЖКХ предприятеш хьаллацара

ГIазданаькъан Ахьмад

«Мобилизацех тIема служ-
бе тIахьийхарий дезалашта 
лаьрхIа тIехьар тIа долча со-
циальни новкъосталах дола 
Амар ГIалгIайчен Кулгалхо-
чо Келматанаькъан Махьмуд-
Iаьлас кулг яздаь арадаьлар. 
Цу каьхата тIа да, вай тIема 
мугIарашка Iамалдеш, Дон-
басс лораеш Россе дIахьош 
йолча лаьрххIача операце 
дакъалаца бахача кагийча 
наьха дезалашта тIехьар тIа 
новкъостал дарах лаьца.

Кердадараш юкъедоалаш да тIахьийчара 
дезалашта лаьрхIа

«ГIалгIайчен Кулгалхочун 
Амара тарра, тIема мугIарашка 
тIабийхарий дезалаш аргIах 
хьежаш латта ца безаш берий 
бешамашка дIаэцаргба, цул 
совгIа уж бераш деша даха ха 
йоацача берий урхаленашка 
ухаш хиларах мах бала а без-
аргбац.

ПхелагIча классагара 11-ча 
классага кхаччалца деша 
дагIача берашта дIайха даар 
а хургда ишколашка. СВО 
тIахьийхарий гаргара нах 
бокъо йолаш хургба коллед-
же отташ льготаш хилара, 

иштта дешарах ахча луча мот-
тиге эттача, из тIехьадаккха а 
таро хургъя. ТIема мугIарашка 
латтарий даьна-нанна регио-
на лорий урхаленашка профи-
лактически осмотр е таро хур-
гья, иштта лоро хьаязъяь йолча 
молхашца а Iалашо ергъя 
царна.

Цул совгIа ха яьннача 
боккхийча наха социальни 
гIулакхдеш цIагIа хьабоагIаш 
хургба Iаьдала болхлой, хIаьта 
хьабе болх боацарашта болх 
лохаргба Iаьдало, иштта царна 
доагIаш дола социальни ахча а 

хьахьожадергда.
ТIема тIа хьийхарий дезал 

мах боацаш дарба де а, салаIа 
а бохийтаргба.

Цул совгIа квоташ яьха 
кхыча регионашка дарба де а 
бохийтаргба», — аьлар «Сер-
дало» газетага ГIалгIай Прави-
тельстве.

Амар тIа кхы а дукха тIема 
доакхашхой дезал хьаллоацаш 
дола мугIараш да.

Региона финансай Ми-
нистерство тIем тIа бига-
раш мукъабоалийт карар-
ча шера декабрь бетта денз 

дIадоладенна, цхьан шера 
транспортах, доалахьарча бо-
ахамах, лаьттах йола йоал ше 
вахача моттиге яла ца езаш.

«Из доацаш а СВО доакъ-
ашхой мах боацаш юридиче-
ски новкъостал долаш ба пач-
чахьалкхен органашка аргаIах 
доацаш тIаэцара. ГIалгIайчен 
Кулгалхочо кулг яздаь арахий-
ца социальни новкъостал дара 
йола льготаш йоагIаш я Россе 
кхыча регионашкара шоай гар-
гара нах тIахьийхараш а», — 
аьлар тхоца къамаьлдаьчо.



www.serdalo.ru

КХЕРАМЗЛЕ 7
№ 42 (12569)Лайчилла бутт 3 ди 2029 шу

Коазой Мадина

Iана замах лелабеш бола, 
тIабувха гIирс лелабе бола-
луш хилар бахьан долаш, 

Столице, 
2023-ча шера 
проекционни 
гIашлой 
наькъаш 
хургда

БIархой Муслим

Хала хете а, нах 
леш долча бахьанех 
цаI да, наькъаш тIа 
гIашлошта машенаш 
тIакхеташ хилар. Из 
бахьан долаш, Магас-
шахьара кулгалхочо 
Овшанаькъан Iусмана 
тIадиллад, наькъаш, 
гIашлой дехьабув-
лаш, йоагаш лампаш а 
йолаш хургдолаш.

«Уж наькъаш лаьрххIача 
проектораша сийрдадо-
ах, цудухьа «Проекцион-
ни гIашлой дехьа бувла 
наькъаш» оал царех», — 
аьлар «Сердало» газета-
га, шахьара администра-
це пресс-служба.

Мэре болхлоша яхачох, 
из болх дIахьош ба нах 
лорабара, дукхагIча даь-
къе бераш.

МЧСа балха мугIарий кийчонга хьажар
хьатIайоагIаш йола шелал гаьна 
йоацилга кхета а деш, ГIалгIай 
Республике гIолла йолча, Россе 
МЧС ГУ мугIарий кийчонга хьа-
жар, Iана замах бувхабеш бола 

гIирс лелабара бокъонаш йов-
зара.

«МЧСа болхлой къаьстта терко 
тIаяхийта езаш ба, тIабувхача 

гIирса, цIена а эза а, еррига гIирса 
знакаш йохкаш а хила веза. Мас-
сахана цу тайпара дIахьоча 
балхо таро хулийт лични состава 
мугIара культура лакхъе а, дис-

Коазой Мадина

ВорхI гIатех латта, керда 
дарбанче хургья вай респу-
блике. Цу чу хургья консуль-
тативни поликлиника, 450 
сага дарба деш, бада мот-
тигаш. «Таханарча дийна-
хьа къоастам баь латт дар-
банче хургйола пхьерча ав-
товокзала юхера доазув. Из 
я 100 эзар квадратни метра-

Керда дарбанче хургья вай мехка
га кхоачаш моттиг. Деррига 
дIалаьрхIача 10 млр сом ахча 
дIалоацаш хургья, керда дар-
банче.

Таханарча хано дIадеххача 
тайпара, лакхача боараме 
дIабахьа лерхI из болх», — 
дийцар цу гIулакха бехкток-
хаме бараша. Проектага дил-
лача, из хургья ворхI гIатех 
урагIъяха 54 эзар квадратни 

метр лоацаш дарбанче.
Цу чу хургья: челюстно-ли-

цевой хирурги, травмотологи-
чески, ортопедически, хирур-
гически, терапевтически от-
деленеш.

Цул совгIа, 36 менги-мот-
тигаш йолаш республикански 
сосудисти кхуврч хургба. Цу 
кхуврчо чулоацаргья: 18 мот-
тигах йола анестезиологи, реа-
нимаци отделенеш, 9 операци-

онни йола, операцеш еш йола 
блок, Иштта, дарбанче хургья 
приемни отделени, сиха гIо 
деш болча лорий станци, вер-
толета Iоха доазув. Из эшаш 
хургда геттара хала бола уна-
хой кхычахьа дIабугаш хилча.

Лучевой, ультразвуковой, 
эндоскопически — дарба 
эшача наха а, отделенеш 
хьалъе лерхI кердача дарбан-
че.

циплина чIоагIъе а, цхьоагIо хи-
лийта а», — аьлар граждански 
оборонаи нах лорабараи йолча, 
Керттерча урхален кулгалхочо 
Iалбаканаькъан Акромата.

БIархой Муслим

«Iарпенаькъан И. Ю. цIерагIча 
Политехнически колледже», 
укх деношка, дийшача сага 
Омаранаькъан Мухьмада, 
студенташца къамаьл хилар. 
Цига дийца дош дар — кагий-
барашта «Духовно-нравствен-
ни кхетам балар». Дийшача 

Соцболхлоша 
гучадаьккхар 
социальни 
тIахьожам 
эша бархI бер
Берданаькъан Лорс

Цу тайпара бераш 
долга гучадаьлар, 
Шолжа-шахьара ад-
министраце социаль-
ни политика говзан-
чаша дIайихьача, рей-
даш еча мероприя-
тешка. Уж рейдаш 
лаьрххIа дIахьош я, 
тIехьа хьажа везаш 
дола бераш лохаш, 
къаьстта кхелетанза-
барашта юкъе. Из ме-
роприяти дIайихьар 
«Сунженский», Россе 
МВД МО ОПДН вика-
лашца цхьана.

Тха газетага Шолжа 
мэре аьннача бесса, цу 
тайпара мероприятеш 
дIаяхьара бахьан да, де-
зала юкъера вахар хьал 
дикадоацаш а харц даь-
нна а бераш гучадахар, 
иштта царца профилак-
тика болх дIабахьар.

Цу тайпара инспекци 
дIаяхьарца, шахьарера 8 
бер гучадаьлар, лаьрххIа 
йолча урхален хьалаш-
ка социальни тIахьожам 
эшаш хиларах. Цу тайпа-
ра я Эбарг-Юртара кхе-
летанзабарий Социаль-
но-реабилитационни 
центр.

— ДIахо йодача 
хана, царна, лерттIа уж 
дегIабоалабара а, кхе-
тамбалара а, коррекци-
онно дегIабоалабара а, 
унахцIенон а новкъостал 
дергда, — аьлар Шолжа 
мэре социальни болхло-
чо.

БIархой Муслим

«Москверча къамий цIен» 
майдан тIа, укх денош-
ка, ГIалгIайчен Постпред-
ства «ХIанзарча ханарча Рос-
сена чудоагIаш дола къа-

саго кагийбарашта хьалхадаь-
ккхар духовно-нравственни 
кхетам балар мел лоархIаме 
да, тахан деша багIача наха 
юкъе, юкъарлонна цунах 
малагIа пайда боал. Юкъ-
арле культурни оагIорахьа 
дегIайоагIа, нагахьа санна, 
тахан вай, кагийбарашта из 
кхетам дIалой.

«ХIаьта, иштта Омаранаь-
къан Мухьмада белгалдир, 
кагийбарашта кхетам бала-
ра дош, аттачарех доацилга, 
дукха хьинар а низ а эшаш 
да из гIулакх. Юххера, кхе-
там балара овла соцаш бола 
никъ ба: уж лерттIача ваха-
ра наькъа тIа бахар, царна 
шоаш фу леладу а, шоаш-

та фу деза а ховш хилар, 
бIарчча из боарам цар лора-
бар», — дийцар «Сердало» 
газетага, колледжа студен-
таша.

Кхетаче йистейоалаш, 
колледжа кулгалхоша бар-
кал аьлар дин дийшача сага, 
иштта пайдане дакъа цо 
юкъедарах.

Кагирхошта дийцар сакхетам 
дегIабоалабарах

машта юкъера гIулакхаш 
чIоагIдар» яхача темах, герга 
истол оалача кепара кхетаче 
дIайихьар.

«Мероприяте дакъа лоацаш 
бар: ведомствай викалаш, Ер-

ригроссе къамашта юкъер-
ча кагийбарий союза кулгал-
хо Хуртаев Кантемир, иштта 
Москве дешаш бола студен-
таш. Шоайла кхетачен къамаь-
лаш деш, мероприяте доакъ-
ашхоша дийцар: интернацио-

нализм, граждански цхьоагIо, 
культура лораяра лоархIамера 
дош», — аьлар «Сердало» га-
зетага, Россе Президента 
чуйоагIаш йолча ГIалгIайчен 
Массаханарча представитель-
стве.

ГIалгIайчера студенташа дакъа лаьцар 
герга истола кхетаче

Коазой Мадина

ГIалгIайчен агрономаша, де-
шархой безам тIаоз шоай про-
фессена. Цу хьакъе, белгалла 
йола, говзал йолаш я. Цу тайпа-
ра, ГIалгIай Республике гIолла 
йолча Россельхозцентра болх-
лоша Назранеи, МагIалбикеи, 
Шолжеи ишколашка баьца-

БIархой Муслим

ГIалгIайчен Политехни-
чески колледже халкъаш-
та юкъера цаI дола Ди 
хьатIадоагIаш, цу денна 
хетаяь заняти дIайихьар: 
«Халкъий цаI хилара ДИ».

Уроках йоацаш из заня-
ти дIаяхьара керттера ба-

Студенташта дийцар 
халкъий цаI долча Денах

хьан дар, вай кхувшйоагIача 
тIехьенна граждански кхе-
там балар.

«Цу тайпара хержа-
ча тема таро хулийтаргья 
исторически дагалоаттам 
дегIабоалабе, россе махба-
рий традицешта юкъе ший 
дакъа доаладе, патриотизм 
дегIайоалае, дукхача къа-
мий мехка ше юкъевоагIаш 

хилар кхетаде», - аьлар «Сер-
дало» газетага колледжа сту-
денташа.

2004-ча шера чIоагIдир, 
1612 шера хиннача событей 
дагалоаттама керда пачча-
хьалкхен цIай. Из халкъий 
цаI хилара Ди да, вай мехка 
4-ча денна, лайчилла бетта, 
дездеш а да.

даарех йола лекци дIайихьар, 
иштта таро ялар царна РСХЦ 
лаборатореи, республика юрт-
боахама предприятешкеи хьа-
ийца теоретически кхетам 
дIачIоагIбе.

«ДIадахача кIира, Шолжа рай-
она отдела кулгалхочо Цукумо-
ва Татьянас, Назрановски райо-

на Яндаре «Олимп» яхача хьаь-
къала кIоарга долча берий ли-
цее-центре деша дагIача бераш-
та дийцар, дIадувча ялата ана-
лиз мишта яккха еза, массехк 
безам тIагIоргбола вай доазон 
тIа дIаювш йолча юртбоахама 
культурах йола факташ йийцар.

Геттара а безам тIабодаш, бе-
раша ладийгIар бар хьехамча 

кулгалдеш дIахьош хинна прак-
тически болх: цар шоай кул-
гашца мини-парк йир пласти-
кови шушаех, цу чу баьццара 
хохаш дIабе йиш я. Дешара ур-
хален цхьан корага хIанз йок-
кха йоаца хохий «чIегилг» я, 
— аьлар ГIалгIай Республике 
гIолла йолча Россельхоз пресс-
служба.

Россельхозцентра филиало болх бу школьникашца, 
професси хоржаш аттагIа хургдолаш

ГIалгIайчен 
столице дIахьош 
я, Халкъа 
ЦхьоагIон ди 
хилара хетаяь 
кагийбарий 
акци
Султыгнаькъан Йоакъап

Кагийбарий совета ак-
тивисташа дакъалаьцар 
халкъа цхьоагIон Денна 
хетаяьча акце аьнна, 
хоам бир «Сердало» га-
зетага республика столи-
ца мэре пресс-служба.

Кагийбараш дакъалоа-
цаш ба хьамсарча мехкаца а, 
иштта дукхача къамий йок-
кхача паччахьалкхен регио-
нашца ГIалгIайче цаI йолаш 
хилара белгалдеш дола пла-
каташ деш. Республика мэре 
белгалдир, ГIалгIайчен ба-
хархой а, иштта беррига 
россиянаш, а вIашкаозар да 
мохк чIоагIа а, низ болаш 
а, корта мукъале йолаш а, 
хилар царна дезар, ший мах 
баь варгвоаца истори, куль-
тура езаш хилар.

ЗIамагIчар йоккха доттагIа
Берий журнала редакце болх баьча Келиганаькъан 
Розайх йола уйлаш

Iарчакханаькъан Сали

Дукха нах хиннаб, хIанз а ба 
вай мехка; шоаш литератур-
ни йоазош кхоллаш беце а, 
бакъда уж кхоллачарна гIо-
новкъостал деш, цар книж-
кашта кепа тохара гIулакха 
юкъе хьинаре дакъа лоацаш, 
арадаьлча уж наха довзий-
таш, дIадоаржадеш. Масала, 
царех ба редактораш, кор-
ректораш, типографе болх-
лой, библиотекараш, кхы-
бараш. Сона бIарга мел гуча 
хана, балхах чуенна, тайп-
тайпара йоазош дешаш, 
уж тоадеш хулар тахан са 
ювца безам бола кхалсаг — 
«СелаIад» яхача берий жур-
нала керттерча редактора 
заместитель хинна Келига-
наькъан (ГIудантанаькъан) 
Роза. Цхьайолча хана, Мин-
воде телефон тоха езаш 
хулар, араяккха кийчъеш 
латтача аргIанарча номер 
тIара цхьаццадола хIама то-
адар духьа. Цига кепа етташ 
дар журнал, Роза тхоца 
йолча хана, карарча хана а 
да из цига арадувлаш. Цхьа 
бутт хьалха цигара дIа а 
яьнна, пенсе яхай кховзткъа 
итт шу а даьнна, дезткълагIа 
шераш доладенна йола жур-
налистка.

Цхьацца бахьанаш нийс-
денна, журнала редакцера 
дIаяьннаяр Роза цхьа иттех 
шу хьалха. Керттерча редак-
тора Майсиганаькъан Са-
ламхана аьлар сога, школе-
ра хьа а ваьле, керттерча ре-
дактора заместитела балха 
хьааравала. Сона ховра, гай-
на-ганза из кхалсаг цига 
юхайоагIаргйолга, са дего 
хьайоахар из. Цудухьа аз 
аьлар, наьха гIанд хьалаьца, 
со Iоховргвац. Цхьа ха яьнна, 
из балха юхаеча, са юхь хур-
гьяцар цунна бIарахьажа. 
Сона хийттача тайпара хила а 
хилар из, дукха ха ялале, ре-
дакце юхаера из. Ма дика хий-
тар сона, наьха моттиг хьа а 
лаьца се Iо ца хайна! Цхьан 
кабинете, вIаший духьала лат-
тача истолаш тIа дагIаш, къа-
хьийгар оаха йIаьххача хана.

Сулумбика Роза яьй 1947 
шера сентябрь бетта 27-ча 
дийнахьа Казахстана Кы-

зыл-Орда яхача шахьар тIа 
ГIудантанаькъан Парчой Су-
лумбикеи Матенаькъан Мо-
роза Тамареи дезале. Шаккха 
а доккхий дешараш дийша, 
гIулакхаш тIа лийнна нах 
бацар уж. Дас юхьанцара 
школа мара яьккха хиннаяц. 
ХIаьта а беркате дезал кхебе, 
царна эшаш дола напагIа 
тIада кайоалаш хиннай даь, 
хIаьта нанас кхетамца кхедеш 
хиннад бераш: кхо кIаьнки 
кхо йиIиги. Царна юкъе эгга-
ра йоккхагIа хиннай Роза. Цу-
духьа, эрсаша ма аллара, цкъа 
нянька а яь, тIаккха лялька 
даьд, ала мегаргдолаш хиннад 
цун вахар. Кхыча дешашца 
аьлча, наьна новкъост хинна-
чох а зIамагIбарашка хьоажаш 
хинначох а тара я йоккхагIча 
йиIий кхел. ИйслагIча клас-
се денз (15 шу даьнна яр из 
ювцача хана), хоза маха бак-
кха ховш, барзкъа тегаш яр 
йиIиг. Кхыметтел полтув хьае 
ховра цунна. ХIанз-м дикача 
фирмо ечоа нийса моллагIа 
коч хьаю Розас. Шоай цIагIа 
мел вола саг вувхаш хиннар 
из яр, шоаш цхьана мел баха-
ча хана. Таханарча дийнахьа, 
хала хете а, царех ши воша 
— Султани Тимури — къаь-
став. Диъ дисад уж: воша Рус-
лан, из пенсе вахав; йижарий: 
Елизавета — Нохч-ГIалгIай 
паччахьалкхен университет 
яьккхачул тIехьагIа, цо болх 
баьб ингалсий а ференгий а 
меттай хьехархо йолаш, из а, 
пенсе яха, салоIаш я; Фатима 
лор я, ала деза, из ГIалгIай Ре-
спубликан кхерамзлен Совета 
секретарь хиннача Овшанаь-
къан Султана Бахьаудина фу-
сам-нана хилар.

Ший ха тIаэттача, Роза дух-
хьашха деша йода Кызыл-Ор-

да яхача шахьар тIа. Хьал-
хареи шоллагIеи классаш цо 
йоах цигарча Панфилов Иван 
Васильевича цIерагIча школе. 
ДIахо цун ираз хул дай баь-
хача мехка цIая а ийслагIча 
дIачуяллалца укхаза деша 
а. Сибре Iобугача хана Буро 
магIа баьха цар дезал, шоаш 
хьалха баьхача моттиге совц. 
Бакъда гIалгIай цу заман чухь 
Пригородни районе дIаязбеш 
а балха дIаэцаш а цахиларах, 
Сулумбика вIаштIехьадалац 
къахьегамца дезал кхоабарг-
бола никъ лаха. Дикка ха а 
яьккха, Казахстанера цIа мел 
денар диа а ваьнна, цу тайпа-
ра дIахо ваха аьттув боацаш, 
ше хиннача Кызыл-Орде юха-
вода из. Кхы а цхьа шу даьл-
ча, дезал а Iобуг. Роза цу хана 
ийслагIча дIачуяьннаяр. Ше 
юххьанца деша яхача школе 
юхаяхар из, дIахо а Iилмаш ка-
радерзадар духьа. Царна юкъ-
ера 3-8 классаш ХIирий ре-
спубликан чуйоагIача Приго-
родни района Терк (ДIаьхача 
дукъах) яхача юрта яьхаяр 
цо. Вай мехка цхьайттлагIа 
класс школанна юкаъейоала-
яьча шера хьаийцар цо, дийша 
ялара тешал деш дола атте-
стат. Из хилар 1965-ча шера. 
Цу шера Шолжа-ГIалий тIа 
баха боагIа Парчой Сулумби-
ка дезал. Цхьаннахьа деша 
отта ловш йолча Розас ший 
каьхаташ дIалу Нохч-ГIалгIай 
паччахьалкхен хьехархой ин-
ститута исторически факуль-
тете. Цкъаза аьттув ца боа-
лаш а нийслу, хьона хеттача 
беса деша дIанийсвала. Цун 
вахаре а хул ишттачарех мот-
тиг, кхычахьа чакх ца боалаш 
бисача кагийча наьха, мех-
карий каьхаташ филологиче-
ски факультете дIачулуш хин-

над цу заман чухь. Цу наь-
къаца кхаьчай из, ювцача фа-
культета къаман отделене. 
Цига студенташ тоъаш хин-
набац. ХIана хиннабац а кхе-
таде хала дац аьнна хет сона. 
Кхойтта шера наьна мотт 
школе Iома ца беш, хьабаьхка-
ча кагирхошта ховш хиннабац 
шоай къаман мотт, цудухьа цу 
факультете чугIерташ оамал 
хиннаяц цар. Къаман мотт ца 
безаш-м уж хиннабоацилга 
кхетаду аьнна хет сона мас-
сане а. Ювцача хана къаьстта 
а цунга сатесса хиннаб вай 
мехкара нах. Розайна а хацар 
дIабувца мотт мара, кхымет-
тел гIалгIай йоазув миштад 
ховш, из бIаргадайна яцар из. 
Иштта бар деша отташ хинна 
кхыбола цун нийсархой а. 
Экзамен мишта еннай цар? 
Цу хаттара жоп луш, хIама 
лочкъаданзар цо. Диктант 
улга тIа дIаяздаьд, хургбол-
ча студенташа хьатIаяздаьд. 
ДикагIа хьаяздаьр чакхваь-
ннав. Цхьабараш-м, юрташка 
деша а баьгIа, кIезига-дукха 
мотт ховш а хиннаб. Къур-
къанаькъан Аламбика, хьа а 
ийца: «Эггара хозагIдола дик-
тант Гудантовай да», — аьнна 
хиннад, хIана аьлча из дерри-
га цIе доландаь. Амма цхьа шу 
даьлча, бегаш а боацаш, Розай 
диктант кхычарел хозагIа 
хила а хиннад. Эрсий мотт 
дика ховш хиларах, цох тара 
йола моттигаш корайоагIар 
цунна наьна метта юкъера а. 
Цу моттиго а дикка гIо дир 
йоIа, къаман мотт караберза-
беча даькъе. Со а ваьгIав цу 
факультете деша, бакъда тхо 
деша оттача хана, гIулакх дук-
кха чоалханегIа дар. Цу шера 
(1975) ювцача къаман отделе-
не 25 моттиг мара яцар. Деша 

ГIалгIайчен 
Парламента 
спикера дийцар 
депутаташца 
Инаркъерча 
наьха хаттараш
Султыгнаькъан Йоакъап

Бахархой тIаэцара йолча 
программа тарра, Инар-
къерча депутатий кхета-
че хилар ГIалгIай Респу-
блика Халкъа Гуллама 
Кулгалхочунца ТIумхой 
Мухьмадаца.

ДукхагIча даькъе дийца 
дош дар, юртахошта хица, 
газаца, светаца Iалашо яр 
аьнна? хоам бир «Сердало» 
газетага ГIалгIай Республика 
пресс-служба.

«Доакъашхоша дийцар 
хица дувзаденна хаттараш, 
хина турбаш хувца езаш хи-
ларах, из бахархошта дага-
доалла дукха ха хиларах а. 
Белгалдир, хьалхарча аргIах 
де дезар доацаш а цу юкъе 
«ЦIена хий» яхача програм-
мах дукхагIа дар хьаде таро 
я аьнна.

ГIалгIай Республика Спи-
кера ТIумхой Мухьмада 
теркам тIабахийтар хицара 
гIулакх даима а хьалхарча 
мугIаре латташ хилара.

Цунна регионе а масса-
за керттера терко лоаттаю, 
из таханарча денга дилла-
ча, лоархIаме а да, из дек-
хар кхоачаш ца дича дарг-
доацаш а да.

Иштта дIахо къамаьл деш 
газацара гIулакхаш а дий-
цар, бахархоша газ шоай 
цIен тIа хьа тIа яхьаш хи-
лара дош а дийцар. ДIахо 
дувца оттадаь хинна дош 
дар бахархоша шоай цIенош 
хьатIаяздар, хIана аьлча 
доаггIача бесса уж каьха-
таш долаш ца хилча, цхьак-
кха а хаттара жоп дала таро 
яц аьнна белгалдир. Наьха 
хьашташ кхоачашдара бокъ-
онах доаггIача бесса хила 
дезаш да цIенна каьхаташ а.

ТIумхой Мухьма-
да цIаькхаза а белгалдир, 
нагахьа санна бахархой 
цIенош доаггIача бесса каь-
хат долаш ца хилча, цар ле-
ладеш дола лаьтта а, иштта 
уж чубахаш дола цIенош а 
бокъонах хилац. Дала ма 
дахьалда, нагахьа санна 
зе-зулам нийсденна хIама 
хилча царна шоашта а нов-
къарло ю цу моча хIамо. Цу-
духьа бокъонах дIадеххача 
бесса из хилар дех аз, аьлар 
цо.

Гулбеннараш цхьа барт 
болаш дIа-юха къаьстар. За-
коно дIадехар ца лелади-
ча даргдоацилга хьалхарча 
мугIаре а оттадаь.

отта ловш хиннараш 100 
совгIа саг вар. Цхьан метте 
пхи хулар тхо. Йоккха кон-
курс яр, цIаккха ца хиннача 
беса. Парте обкомо дехар а 
даь, 50 моттиг еннаяр тхона. 
Экзаменаш а, гIалгIай метта-
ла сочинени язъеш, яла езар. 
Сийлахь-боккхача Даьймех-
ка тIем тIа Котало яьккха 30 
шу диза ха яр из. Цудухьа 
дукхагIйола йоазон балхий 
темаш цу таьрахьаца ювзаен-
на яр. Темал совгIа, цхьа дош 
дIаязданзар тхона улга тIа. 
Цхьабола кхоъаш яьха кагий 
нах а мехкарий а чакх ца боа-
лаш бисар. Ханаш хувцалу ца 
аьлча, ала хIама дац укхаза.

ДIадолалу институтера 
дешар. Профессор Малсага-
наькъан Дошалкъа цига къа-
хьегаш вацар цу хана, бакъ-
да цун хиннача дешархош-
та юкъера хьабаьнна бар Ро-
зайна хьийха цхьабола хье-
хархой. Наьна мотт хье-
хаш бар Дахкилганаькъан 
Iадрахьмана ИбрахIим, Къур-
къанаькъан Солсбика Алам-
бик, Iоахарганаькъан Идриса 
Раиса, Оздой ГIайре Фирюза, 
кхыбараш. 1970 шера инсти-
тут чакхйоаккх Сулумбика 
Розаc. ХIанз мо дацар цу хана. 
Дийша баьнна хьехархой 
кхаь шера болх бе декхарий-
ла бар школе. Кхыча моттиге 
балха отта бокъо луцар царна. 
Къона хьехархо дIахьожайир 
Жайрахьарча школе-интер-
нате гIалгIай мотт, литера-
тура хьехаргдолаш. Цу хана 
цига директор вар, Розай наь-
на-шуча хулаш вола Котанаь-
къан Хьусен. Царцига яхаш а 
хилар из, лоаман юрта болх 
баьча ах шера. Цул тIехьагIа, 
директора гIонца, школерча 
балхах мукъайоалийт из Наь-
сарерча районо кулгалхоша. 
ХьаннагIчо фуннагIа дувце а, 
«ший цIа — цIе цIа». Цу дешай 
маIан кхетаду аьнна хет сона 
массане, ший цIагIа волаш 
мо дац хьоашалгIа. Шолжа-
ГIалий тIа шоай дезал бахача 
кхоач из юххера а. Цига а аьт-
тув боал цун. Из балха йода 
Нохч-ГIалгIай книжни изда-
тельстве. Эрсий метта корре-
котралла дIаэц из директор 
хиннача Чопанаькъан Василе 
Джунида. Болх бе ховргдолаш 
йолга дIахайтача, ийс бутт 
баьнначул тIехьагIа, массово-
политически литературан от-
деле дIахьожаю из редакто-
ра дарже. Цу хана, редакто-
раш болаш, къахьегаш бар Ку-
приянова Евгения, Филлипё-
нок Тамара, ДжабраиловгIар 
ХIарон. Керда хьахиннача ре-
дактора деша дезаш хулар 
гIалгIай меттала арадувлаш 
дола литература, хоржамашка 
кийчо еш арадоаха йоазош е 
Конституци хулар из. Бакъда 
дукхагIбола болх бувзабенна 
бар эрсий меттаца. Цу редак-
це 10 шера болх бир цо. Цига 
йолаш йода маьре а. 1976 шера 
из ех тахан вайна массар-
на вовзаш волча философски 
Iилмай доктор, ГIалгIай Ре-
спубликан Конституце автор 
волча Келиганаькъан Ювса-
па Мурада. Казахстанерча Ал-
ма-Ате халкъа боахама инсти-
тута экономически факуль-

тет яьккхачул тIехьагIа, фи-
лософе лостам бола аспиран-
тура йоаккх цо. ДIахо дIа мел 
йодача хана, къахьегаш хул 
Шолжа-ГIалий тIарча Д. Мил-
лионщикова цIерагIча мех-
кадаьтта институте. Карарча 
хана ГIалгIай паччахьалкхен 
университета хьехархо ва из.

Теркам тIаозаш, сакъерада-
ме хилар цар юххьанцара бов-
зар. Мурад цу хана философе 
Iилмай кандидат хиннав. Цо 
яздаь книжка хиннад, арадак-
кха кийчдеш. Из болх Розайна 
тIабиллаб издательствон хьа-
кимаша, эрсий меттала бале а. 
Иштта байзар уж. «Юххьанца 
сона белггала хацар из гIалгIа 
вий а, — яхаш дувц Розас.-Ре-
дакце болхлоша тайп-тайпара 
дувцар цун къамах лаьца. 
Цхьачар из татре ва йоахар. 
ТIехьагIо гучадаьлар гIалгIа 
волга. Сона хьалха цIаккха хе-
заяцар из тайпан цIи. Шолжа-
ГIалий тIа а яхаш, юрташкара 
нах вIалла а бовзацар». Дукха 
ганзар дезал хьахила а. Тахан 
Мурадеи Розайи воI Тимур, йоI 
Светлана хинна ца Iеш, виIий, 
йиIий бераш а да кхувш. Уж 
а вожаш а Соче бахаш а, го-
стиницашца ювзаенна биз-
нес лелаеш а ба. Балха аха 
а, бераш кхеде а атта дацар. 
Цкъаза цамогаш хулар йиIиг, 
нана цIагIа яьгIача бакъахьа 
долаш моттиг эттар, цуду-
хьа Розас дитар издательстве-
ра редактора гIулакх. Бераш 
кIеззига ондадаьлча, ради-
окомитете къахьега арайо-
ал фусама-нана. Таржамхо-
чун болх бар бе безаш хин-
нар, эрсий метталара йоазош 
гIалгIай меттала доахаш. Кер-
дача хоамашта лаьрхIа дола 
таржамаш хIара дийнахьа де 
дезаш хулар, цул совгIа цо 
наьна меттала доахар бе-беча 
редакцешта лаьрхIа дола йо-
азош а. Юкъарлон-политиче-
ски чулоацам болаш хулар уж 
дукхагIдараш. Кхаь шера бу 
из болх хIанз Келиганаькъан 
тайпан цIи язъеш йолча Розас. 
Цу заман чухь шахьарашкар-
ча (къаьстта республикан сто-
лицерча) школашка гIалгIай 
мотт Iомабацар. Цхьа ха ера 
из мотт программанна юкъе-
хьош, Iомабе болабеш. ТIаккха, 
гIалий тIарча № 8 йолча шко-
лан завуча дехар дарах, хье-
хархо хул цох. Дукха хало-
наш нийслора цу балха тIа, 
хIана аьлча дешархой наьна 
меттах хIама ховш бацар. 
Юххьанца денз (алапашка-
ра дIайолаенна) Iомаде дезаш 
хулар йоазув йоккхагIча клас-
сашка а. Ялх шера из бала оза 
безаш хул из. ХIанаб из бала? 
Аз школе гIалгIай мотт, ли-
тратура хьеха 25 шу даьннад. 
ХIанз а ва со уж хьехаш. Де-
шархоша фуннагIа Iомаде 
тарлу, шоай къаман меттагара 
дIа мел ийккхар. Е уж шоаш а 
е цар дай-ноаной а сагота бац 
цу гIулакха. Цудухьа урок яь 
школе хьадоагIаш, бер хилац 
100-на юкъе цхьа-шиъ мара. 
ТIаккха бала беций из? Сога 
хаьттача-м ба.

Тимур а Светлана а Мо-
скверча гIишлонхой институ-
те деша овтт. ХIанз царна гIо-
новкъостал де дезар, кIеззига 

дIагаьнабаллалца. Шин шера 
мехка столице, къонача сту-
дентий оагIув хьаллоацаш, 
яьгIар нана. ГIишлошъярца 
ювзаенна информатика яр 
цар дукхагIа Iомаеш хин-
нар. Дукха ха я шаккха а ин-
ститут яьккха баьнна. 1996 
шера, Шолжа-ГIалий тIа тIом 
болабенначул тIехьагIа, ци-
гара арабоал Мурадеи Ро-
зайи дезал. Овшанаькъан Рус-
лан президент волча заман 
чухь, Мурад цунна хьехамца 
гIо деш вола саг (советник) 
хул, цул тIехьагIа массехк 
бетта парламента кулгалхо 
хул цох. ТIой-Юрта лаьтта лу 
царна паччахьалкхено, цига 
цIа а даь, цу хана денз ювца-
ча юрта бахаш ба уж. ЦIенош 
деш, гIо де могаш, къахьегаш 
бар воI-йоI а. Литертураца-
ра хьоашал дитанза яр деза-
ла нана. Из балха йода Мал-
саганаькъан Або керттера ре-
дактор хиннача «Литератур-
ни ГIалгIайче» яхача журнала 
редакце. Бехктокхаме секре-
тарь яр из. Цул совгIа, кхоа-
чашде дезар керттерча редак-
тора заместитела декхараш а. 
Цига болх беш хиннараш вер-
ригаш а кхо саг мара вацар: 
керттера редактор, бехктокха-
ме секретарь, компьюторщик. 
Готто баьхкар уж массехк 
шера. ВIаштIардаьча цIагIа 
цхьан квартире яр редакци, 
царна шоашта а чубаьхка-
ча авторашта а паргIато йоа-
цаш моттиг яр царга хиннар. 
Цхьан шера болх бийя, цхьа 
хана юкъ яьлча, из балха йода 
«СелаIад» яхача берий журна-
ла редакце. Керттера редак-
тор вар Майсиганаькъан Са-

ламхан. Мурадага а Розайга 
шийга а дехар дийя, из балха 
арайоаккх цо, керттерча ре-
дактора заместитель йолаш. 
Цу хана денз (2002 шу), цу 
гIулакха тIа йолаш, хьайоагIа 
из кхалсаг. Хьалха санна бех-
ктокхамеча секретара а керт-
терча редактора заместите-
ла а декхараш кхоачашду цо. 
Укхаза а халонаш нийслу. Бе-
рашта яздеш бола нах гет-
тара кIезига хул. ДукхагIа 
мел бола берий йоазонхой 
дIабаьннаб укх тIеххьарча ше-
рашка: Чахкенаькъан СаIид, 
Гаьгенаькъан Гирихан, Пхьи-
лекъонгий Махьмад-СаIид, 
Чахкенаькъан Мурад, Коа-
зой Нурдин, кхыбараш. ХIаьта 
царна когаметта кердабараш 
кхоллабеннабац хIанз а, цар 
санна боккха мах бола йо-
азош де ховш бац къонаба-
раш. ДIахо дIайодача хана, уж 
дегIабоагIаргхиларах теша 
безам ба, бакъда цу гIулакха 
деша, Iомабала, дукхагIа къа-
хьега дезаргда цар.

Духхьал редактора болх 
лелабаь ца Iеш, цкъаза ший 
ахчах книжкаш а арадоахар 
Розас. Масала, сона дагадоагIа, 
цо иштта арадаьккха хинна 
ши книжка: гIалгIай багахбув-
цамцара «Кхо кит йола газа» 
яха фаьлги Гаьгенаькъан Ги-
рихана «Хоза моза» яха автор-
ски фаьлги. Уж книжкаш бе-
рашта чIоагIа дезаденнадар.

Сулумбика Роза Россе жур-
налистий доакъашхо, ГIалгIай 
Республикан культуран 
гIоръяьнна болхло я. Дуккха-
ча шерашка из могаш-маьрша 
хилар ловш, чакхдоаккх аз са 
йоазув.

ГIалгIайчен 
мохктохкама 
музее 
тамашийна 
«Искусства 
бийса» 
дIахьоргья
ГIазданаькъан Ахьмад

ХIара шера дIахьош 
йолча Ерригрос-
се культурни-деша-
ра акцена чуйоагIаш 
«Искусства бийса» 
дIахьоргъя 4-ча ноя-
бре, ГIалгIайчен Мал-
саганаькъан Туха-
на цIерагIча пачча-
хьалкхен мохктохка-
ма музее «Искусства 
бийса» дIахьоргъя 
музея пенашка 11 са-
хьат даьлча денз 20 
сахьат даллалца. Цу 
хана хьажа безам бол-
чунна таро хургъя та-
машийна экспозицеш 
го, уж музея болхлоша 
лаьрххIа кийчъяьй цу 
денна хетаяь.

«Искусства бийса» 
яхача акцена чуйоагIаш 
мохктохкама музее «Ис-
кусствас вIашкаоз» яха 
выставка го йиш хургъя, 
цига иштта го таро я вай 
боккхача мехка тайп-
тайпарча регионий сур-
танчаша дахкача сурташ-
ка хьажа. Цу чу доагIаш 
хургда могашал эшаен-
нача бераша дахка сур-
таш, иштта халкъашта 
юкъерча берий художе-
ственни галерея коллек-
ци а. ГIалгIайчен халкъа 
суртанчас Имагожанаь-
къан Ахьмада дIахьоргъя 
мастер-класс, иштта ший 
суртанчий говзал гойтар-
гья Тимурзиева Асяс», — 
аьлар «Сердало» газетага 
ГIалгIайчен мохктохкама 
музея кулгалхочо Сага-
наькъан Мухьмада.

Iарчакханаькъан Сали

Наьсарен район 
дегIайоалаеш а цун наьха 
хьал-таронаш тоаеш а, 
дакъа лаьца нах дуккха ха-
зама яьлча а бувцаргба, 
хIана аьлча уж кхоачам бол-
лаш дика бийцабац хIанз а, 
цул совгIа царех цхьабараш 
кепайоазон тIа а телеви-
дене гIолла а белгалбаьха-
бац, боаггIача боараме цар 
вахар тахка а тохкаш. Таха-
нара Наьсаре а цунна гона-
хьа яда юрташ а, фаьлга тIа 
ювцача тайпара, шо-шоаш 
хьахиннаяц, уж хьалъотта-
еш, тоаеш, хозъеш къахьий-
гад эзараш болча наха. 

Из шедар бIаргадайна 
ва со-се, вай къам Сибрера 
цIаденача хана денз. Бийдача 
кирпишкех я бунаш, бIаринга 
саьргех даь зIараш хинна-
ча, вIаштIардаь цIенош, пIелг 
тоIабича шоаш хьаеллалуш 
йола наIараш я наьха боаха-
маш сийлахьа деш, цар хьаш-
таш массадолча хIаманца 
кхоачашдеш: хица, токаца, 
газаца, йIовхалца. ЦIагIа чу-
ваьлча, хьазилга шура мара 
ца эшаш, латташ шунаш да. 
ГIалгIай вахар иштта хилий-
та гIерташ, шоай низ, хьи-
нар, цкъаза вахар ца кхо-
деш, къахьийгад дуккха-
ча мугIарерча наха а хьаки-
маша а. Царех цаI вар Зура-
банаькъан Iаьлий Мухьмад. 
ЗIамига кIаьнк волча хана 
денз, дагавоагIа сона из. Бе-
рашта футболах ловза мот-
тиг яцар цу заман чухь Наь-
саре. Заводской районе №5 
йолча берий беша хьалхаш-
ка бай болаш моттиг яр, цига 
шоаш хьаяьяр кIаьнкаша шо-
ашта ловза моттиг, наIарашта 
метта кхерий а даьхка. Цу 
оагIорахьа каст-каста ловза 
ухача тхона гора Бульвар-
ни урам тIа хьакимаш бахаш 
хиннача вIаштIардаьча 
цIеношка чуухаш вола юкъ-
ерча дегIара, сабаре саг. Кана-
лагара Iоволавелча, диълагIа 
цIа дар из. Эггара тIехьа даь-
дар из цу цIеношта юкъе. 
Цу чу бахар парте райкома 
цхьабола хьакимаш. Масала, 
кхоалагIа секретарь Тутай-
наькъан Iамархан. Иштта цу 
цIагIара квартираш еннаяр 
«Электроинструмент» заво-
да болхлошта. Iаьлий Мухь-
мад а цу чу Iеш хилар цхьан 
юкъа. Хетаргахьа, заводера 
хьаенна квартира яр из, цига 
къахьегаш из волча хана. 
Ше болх беча из лоархIаш 
хиннилга-м аз кхетадир, 1979 
шера гIишлош еча, наькъаш 
дехкача, коммунальни боаха-
ме эшаш йола машинаш хьа-
яра СССР министр Е. С. Ново-
сёлов Наьсарерча заводе ве-
нача хана даьккхача сурта 
тIа цунна юххе из латташ 

вайча. Парте райкома хьалха-
ра секретарь Маькинаькъан 
Асхьаби, Iаьлий Мухьмади, 
Москвера баьхка хьаьшийи 
мара саг вацар цу тIа. Из сурт 
завода а района а исторецара 
йоккха моттиг дIалоацаш да 
аьнна хет сона.

 Ха дIайода, вахар хувца-
лу, нах ондабоал. Универ-
ситет а яьккха, цхьан шера 
школе болх а баь, «Серда-
ло» газете къахьегаш волаш, 
керттерча редактора Тебой 
Тухана Iарамхе командиров-
ках вахийтар со, цига йоха-
яь латтача курортах йоазув 
де, цигара бакъдола сурт до-
взар духьа. Цигарча нахаца 
цхьацца вIашагIкхетараш а 
къамаьлаш а хинна, Шолжа-
ГIалий тIа цIавахалехь, Наь-
сарен райисполкоме чуваха 
лаьрхIар аз. Iарамхи а ерри-
га лоаме а Наьсарен района 
чуйоагIаш яр цу заман чухь, 
хIаьта райисполкома хьа-
ким Зурабанаькъан Мухьмад 
вар. БIаргавайна вовзаш вале 
а, цунца цIаккха къамаьл 
хинна вацар со. Цу шераш-
ка райсовета цIагIа чувода-
ча латташ ха а дацар, цхьак-
кха духьале йоацаш, чувахар 
со района шоллагIа хьаким 
волча. Се дIавовзийта, айса 
дена гIулакх дIадийцар аз. 
Цига чувахале а ховра сона, 
цо сайна малагIа жоп лургда. 
Из курорт ехка а наьсархой 
доалара дIаяьнна а яр. Цуду-
хьа цох бола бехктокхам биз-
зача боарме IотIабужаш хин-
нараш Россе мехкадаьтта-
хойи газовикаши бар. Цуду-
хьа райисполкома председа-
тела кара дацар цигара хIама 
хувцар а тоадар а. Цу шераш-
ка, со хьакимаш болча дIачу 
мел водача хана, сона тIехьа 
телефон етташ, сона малав 
цаховш вола саг вар. Из теле-
фон техачул тIехьагIа, соцара 
къамаьл хоададора моллагIча 
хьакима, кхы хIама ала ца 
тугаш. Мухьмад волча чува-
ха со вагIаш, хIаьта мо теле-
фон хьачутехар цун кабине-
те. Райисполкома кулгалхочо 
хьаийцар трубка, дехьагIара 
цунга къамаьл хьадеча 
сага массехк дош аьлча, 
кIирвенна сона бIарахьежар 
из. Телефон Iойиллар. «ХIанз 
чакхдаьлар-кх тха къамаьл», 
- аьнна хийтар сона, хьал-
ха уж санна йола моттигаш 
сай балха тIа дукха нийсъ-
еннадаь. Бакъда со цецвоак-
кхаш, телефон хьатехачунга 
ла ца дувгIаш Iийра из, дIахо 
а са мел долча хаттара жоп 
делар цо. Из цIаккха дицлуц 
сона, аз кхетадир ше волча 
чувена саг, моллагIа из вале 
а, юхь ца еш дIавохийташ 
оамал цун йоацилга. Эггара 
хьалха а эггара тIехьа а тха 
хинна къамаьл дар из, са дег 
чу алхха дика дагалоацамаш 
а дитар цо.

 Iаьлий Мухьмад ваь хин-
нав 1939 шера август бетта 
19-ча дийнахьа ТIой-Юрта 
ваьхача Зурабанаькъан 
Атабе Iаьлийи Гиренаькъан 
Османа Тамареи дезале. Бок-
кха а беркате а дезал хиннаб 
царбараш. Кхо воIи кхо йоIи 
хиннад Iаьлий: Мухьмад, 
Лида, Муса, Микаил, Люба, 
Роза. Царна юкъе а эггара 
воккхагIа Мухьмад хиннав. 
Дувцача тайпан нах кIоарга 
хьаькъал долаш хиннилга 
кхетаде хала дац, нагахьа 
санна Морхажа Махьмада 
дийца шира зоахалол довзаш 
вале. Дукха багахбувцам бий-
шаб аз вай мехкарча а доазол 
арахьарча а халкъий, бакъда 
е эрсий а, е финний а, е 
хIирий а, е нохчий а, е 
гIажарий а кхолламашка цу 
тайпара хIама го дийзадац. 
Вай багахбувцама жовхьар 
да из. Аз-м аьннадар, Морха-
жа Махьмада ший йоазув 
санна лархIа дезар из, цул 
совгIа, из ше венна дукха ха 
яле а, Россе йоазанхой 
мугIарашка дIаэца а везар. 
Цу деша хоадам бергба аьнна 
хет сона хIанзчул тIехьагIа а. 
Морхаша Махьмад а Iаьлий 
дезал а цхьан овлан тIара нах 
ба. Оалаш ма хиллара: «Iаж 
Iобожаш, ший гаьна дукха 
гаьна ца боалаш бож». Дай 
хьаькъал долаш хиннабале, 
цар тIехьенаш а хьаькъал хи-
ларца белгала хул. Цунна 
тешал деш да ер масалаш: 
Мухьмади, Мусаи, Любаи, 
Розаи лакхара дешараш 
дийша ба, хIаьта Лидаси Ми-
каилеи юкъера дешар дийша 
хиннад. Мухьмад Наьсарен 
райисполкома кулгалхо хин-
нав, Муса - вай республикан 
президента советник, Люба 
дешара Наьсарен района ур-
халленна керте лаьттай, Роза 
– хьехархо, школан директор 
хиннай, карарча хана Наьса-
рен шахьара а Магаса а де-
шара урхаллен кулгалхочун 
земеститель я, Микаил ТIой-
Юртарча «Октябра 40 шу» 
яхача совхоза завгар хиннав. 
Вешта аьлча, къаман кхела 
юкъе лоархIаме моттигаш ле-
лаеш хьабаьхкаб уж. Бакъда 
цар шоай вахар а къаман 
вахар а дуккха беркатегIа 
хургдар аьнна хет сона, цар 
новкъа 1944 шерара «къаьра 
кхаьра» хиннадецаре. Мухь-
мад диъ шу даьнна мара хин-
навац, вай мехках доахача 
хана. ГIибухерча Казахстана 
Ново-Каменка оалача юрта 
баха бийзаб цар, дуккхача ха-
лонашта са а детташ. Школе 
а цига вахав из. ЗIамига 
волча хана денз, дешарца 
чам болаш, юкъарча балха 
хьинаре дакъа лоацаш хьаве-
нав вай мехкахо. ИттлагIча 
классе кхаччалца мехках ваь-
ккха лелаш дийшад цо. Дук-
кхача гIалгIай мехкарийи ка-

гийча наьхеи таро хиннаяц, 
дешарца белгал а боалаш, 
массадола Iилма цхьатарра 
дика карадерзаде. Тайп-
тайпара хиннад цун бахьа-
наш. Бакъда Мухьмада дика 
дIайолаяь хиннай дIахо ше 
бергболча наькъá юхьиг. 1957 
шера даьй баьхача юрта 
цIавоагIа из, юртарча юкъер-
ча школе дIахо дIадеш цхьан 
шера. Цу лоацача юкъа а цун 
вIаштIехьадоал ше кIоаргга 
Iилмаш довзаш волга, сабаре, 
сакхетам лакха болаш 
зIамига саг хилар юртахошта 
хайта ца Iеш, района хьаки-
машта а дIахайта. Цудухьа 
вIалла тамаш елга дац, цо 
школа дошо мейдилгаца чак-
хъяьккха хилар. «Дика деша-
рахи масал эца мегаргдолаш 
оамал хиларахи» деннадар 
цунна из совгIат. ДIахо деша 
ваха дагахьа, цо каьхат язду 
Нохч-ГIалгIай министрий Со-
вете, шийна Москверча уни-
верситете моттиг ялар дехаш. 
Цу тайпара моттиг цунна 
яланзар, Лининградерча ки-
ноинженерий институте 
деша гIолга могадир цунна. 
Кхоъаш яьхача а чакхваргво-
лаш, деша дIаэцаргволаш, 
вар из; хIана аьлча республи-
кера дIахьожавеш хиларах. 
Бакъда Мухьмад иштта саг 
вацар, ший къахьегамца ваха 
а ший дакъа даккха а Iема 
хиларах, цунна ланзар цу 
тайпарча наькъах пайда эца. 
Ше дIаяла лаьрхIар цо еррига 
экзаменаш, министрий Сове-
та деннача каьхатах тийша 
ца Iеш. Цун из вIаштIехьа а 
доал шийна хеттача беса чак-
хдаккха. Кертерча Iилмаех 
йола экзаменаш алхха пхиаш 
йоахаш дIалу цо, духхьал до-

Дика саг вицлуш хилац
Наьсархой вахар тоадеш къахьийгача 
Зурабанаькъан Iаьлий Мухьмадах лаьца

азол арахьарча меттах мара 
йиъ ца йоаккхаш. Вешта 
аьлча, республикерча хьаки-
маша из деша дIаэца мога-
веш каьхат деннадецаре а, 
Iаьлий Мухьмад ше а чак-
хваргвар ювцаш йолча вузе. 
Дешарах дика лоархIавеш 
хиннавале а, арахьа лела 
цунна атта хиннад аьнна хе-
талуц сона, хIана аьлча ший 
цIагIара хьалаш, вай фуннагIа 
дувце а, цхьаннахьа хургдац. 
Ший цIагIа Iо а вужаш, хьал а 
гIотташ, цIагIа хьакийчбаь 
кхача а буаш лелаш санна 
дац, гаьнна арахьа дIа а ваха, 
общежите е мах тела безаш 
лаьцача фусаме вахар. Цуду-
хьа яьхад вай даьша «Ший 
цIа – цIе цIа». Цун бос цIе ба 
яхилга дац из, хьамсарча 
цIагIа, да-нана долча хоза да 
яхилга да. ХIаьта а, уж хало-
наш дукха теркал ца еш, 
1963-ча шера институт яь-
ккха воал гIалгIай зIамига 
саг. Цун хила беза болх був-
забенна бар кинофотоаппа-
ратуранна волча инженер-
механика гIулакхаца. Цу тай-
пара дешар дийша нах кхы а 
хила мег гIалгIашта юкъе, 
бакъда, ер ди доаккхаш, из 
говзал караерзаяь саг хеза-
вац сона из цаI воацар. Кхыча 
дешашца аьлча, гIалгIаша 
дукха къердаш дола, уж 
тIакхувш дола Iилма дацар 
цо карадерзадаьр. Вайцига из 
болх хьабе моттиг хиннаяла-
ре, мах баь варгвацар цун. Цу 
шерашка гIалгIай мехка е ки-
ностуди а, е телестуди а, е 
дегIаена фотоиндустри а 
яцар. Цудухьа дог раьза хург-
долча тайпара болх укхаза 
цунна нийслургбар аьлча 
бакъхургдац. Сона 

дагадоагIаш, цхьа фотоателье 
яр Наьсаре, къаьнарча хьиса-
пе когаш тIара фотоаппарат а 
латташ. ХIанз санна доацаш, 
чоалхане дар сурташ дахар а, 
цу гIулакха плёнка молхайла 
йоаллае езар, цул тIехьагIа из 
йокъае езар, тIаккха увеличи-
телца кепа тоха езар сурташ-
та, шин кхаь тайпарча мол-
хашка а доахкадеш. ХIанз ах 
сахьата беча балхо бIарчча 
ди дуар. Вешта, из-м диплом 
хьаийцачул тIехьагIа, цIава а 
кхеле, эскаре амал де вуг. 
Мурмански областе кхоач из 
цу наькъа. Ше сержант мара 
веце а, эпсара дарж кхоач 
цунга, радиолакационни 
станце командир волаш, доах 
цо тIема гIулакх Iомадеш 
дола шераш. Кхы а ши шу 
даьлча мара вIаштIехьадалац 
цун цIенах кхета, хьамсарча 
юрта ваха, ший къаман юкъе 
хила. Цу ханага из сатувсаш 
хиннав аьнна хет сона, хIана 
аьлча кхывола саг хиннава-
ларе, цига-м сона хьабе са 
говзалца бувзабенна болх 
бацар, аьнна, арахьа Iе а тар-
лора. Цу тайпара масалаш 
дукха хиннад вай къаман ви-
калашца дувзаденна. Бакъда 
Мухьмад цIавоагIа, ший 
овлаш долча мара тоалуц, 
зиза техе дIаоттац га. Иштта 
да сага вахар а, ший мехка 
аьттув болаш а, товш а ва саг. 
Из дика кхетадеш хиннад 
аьнна хет сона цо. Кура, сонта 
воацаш; кхело шийна хьожа-
даьча рузкъах вашаш, цох 
кхоачам беш хиннав из. Хала 
дац из кхетаде. 1965 шера 
цIавена дукха ха ялале, 
зIамига саг балха вода 
Iоахарганаькъан ГIапура 
цIерагIча «Электроинстру-
мент» оалача заводе. 
МугIарерча мастера болх 
мара бацар цунга кхаьчар, 
селлара тамашийна а хоза а 
балха говзал йоллаше а. 
ХIаьта а, оалаш ма хиллара, 
«сатехача салтечох эпсар 
хиннав». Токаца лела бурош 
(сверлилкаш) вIашагIдехкаш 
йола цех яр из духхьашха 
къахьега волавеннар. Цхьан 
хана цу цехе хиннав со а, 
балха гIулакха ваха. 
БIаргадайнад цу чу къа 
мишта хьегар. МугIара лат-
таш долча истолаш тIа багIар, 
дукхагIча даькъе, къона кхал-
нах. Сийна конаш дола бурош, 
тока саьргаш мара хIама 
дацар хьагуш. Цецваллал 
хIама дар из. Хьалха лоам чу 
баьхка, пешка тIа лаьтта 
гIалгIай мехкарий, истий гет-
тара говза чоалх 
вIашагIйоллаш бар. Бурош 
хьаде институте Iомаваьвеце 
а, цхьадолча даькъе цун 
балха говзалах тара гIулакх 
дар мастерга кхаьчар. Фото-
камерашта, кинокамерашта 
метта сверлилкаш дар ца 
аьлча, цига денз дIа Iаьлий 
Мухьмад лоархIавергволаш 
моттиг яр из. Болх дика барга 
хьежжа хул сага сий а. Цу чу 
хьадеш хинна бурош 33 доа-
зол арахьарча мехка 
дIакхухьийтар, дика тешал 
тIехьа долаш а дар уж. Завод 
а цун болхлой а, республике 
байза ца Iеш, гаьнна цул ара-

хьа бовзар, доккхий толамаш 
дахарах, царех цхьабараш 
паччахьалкхен совгIаташца 
белгалбаьхабар, цхьачарех 
Нохч-ГIалгIай АССР Лакхе-
хьарча Совета а, РСФСР Лак-
хехьарча Совета а депутаташ 
хиннабар. Болх дика дIабодаш 
хиларах доккха дакъа доал-
лар ТIой-Юртарча зIамигача 
сага. Ца зувш бисанзар цун 
къахьегам, 1978 шера из хьо-
жаву завода директоралла. 
Из кулгалхо волча хана, тоа-
денна а кхы тIа тоалуш а лат-
тар завода хьал. ХIара денна 
массайолча цеха болхлой, 
гIулакхаш тIарча наьха къа-
хьегам тоалургбола хьалаш 
хьакхолла, царех бизза пайда 
эца вIаштIехьадоалаш хин-
над цун. Цул совгIа, наьха йо-
акхо еш, цар гIулакхашка 
хьожаш, доацараш-эшараш 
Iалашдеш, хьавенав дирек-
тор. Дикача къахьегамца бел-
галбаьннача наьха оагIув 
хьаллоацаш, оалача дешаца а 
ахчанца а царна гIо деш хин-
нав из. Цунга хьежжа, наха 
везаш, цо оалачунга 
ладувгIаш, кхы тIа 
доккхагIдола толамаш доа-
хаш лаьттаб уж а. Тешам яхар 
лоархIаме хIама да. Нах 
тешаш хиннаб шоай кулгал-
хочох, цудухьа балха тIа ко-
талонаш йоахаш а хиннай. 
Духхьал мугIарерча наха 
зийна Iийнадацар кулгалхо-
чун хьинар, болх бе хар, наха-
ца товш, уж шийна тIехьабаха 
ховш хилар. Из зийнача Нохч-
ГIалгIай республикан мини-
стрий Совета кулгалхоша, 
Iаьлий Мухьмад Наьсарен 
района исполнительни коми-
тета председатела балха тIа 
хьожаву. Хьалха духхьал 
цхьан завода балхах жоп 
делча воалаш хиннавале, 
хIанз ерригача района болх 
нийсача апарах дIабахийта 
безаш вар из. Атта гIулакх 
дарий из яха хаттар, укхаза 
вIалла доагIаш а дац, хIана 
аьлча боккха мухь бар цо 
шийна хьатIаийцар. Уйла яьй 
аз цу деша: хIана хиннав-те 
из дуккха халагIйолча мотти-
ге балха ваха раьза? Цу хатта-
ра жоп луш, се гIалатваргвац 
аьнна хет сона. Районера ва-
хара хьал, къахьегамхой 
хьашташ, юрташ а гIала а то-
аялар дуккхача даькъе тийша 
хул цун хьакимий дикалга, 
хьегача къин цIеналга хьеж-
жа. Цо ше дика кхетадеш 
хинначох тара да, кулга цIена 
воаца саг цига нийслой, наь-
сархой вахар дикка эшалург-
долга. Кхы вIалла хIама деце 
а, хала хургдар цунна юстар-
ваьнна цу шедолча хIаманна 
бIарахьежаш вагIа. Дуккха-
дар шийна нийслургда аьнна 
хеташ, вахча санна хет сона 
из цу балха тIа. Иштта да а 
дар-кх из. Наьсарен дог долча 
моттиге ваьхача сона а гIалий 
тIарча кхыча наха а гучадув-
ла доладеннадар хулаш латта 
хувцамаш. Тоалуш доагIар 
наькъаш, хьалйора керда 
тикаш, вIаштIардаь цIенош, 
толамаш доахаш болх беш яр 
завод, трикотажни фабрика, 
автотранспорт, денгара-денга 
кердача хьувкъамца белгал-

бувлар юртбоахам, кхолла-
луш яр юкъера, юкъера-спе-
циальни дешар деша мотти-
гаш, массагIа дар уж. Бакъда 
Iаьлий Мухьмада цу гIулакха 
кхело хьожаяь ха кIезига хин-
наяр. Кхаь шера мара бинзар 
цо из болх. Хала хете а, могаш 
воацаш цхьа юкъ яьккхачул 
тIехьагIа, цу лазарах верза ца 
верзаш, кхалх из. ХIанз а ду-
хьалара дIадалац сона эггара 
тIехьа из бIаргавайна ди. 
«Наьсарера круг» оалача мот-
тиге Iокхаьча, гIаш автовок-
зал йолчахьа хьалводар со. 
Цу хана аз зийра, цIаккха ца 
лийннача беса шорта йоагIаш 
йола, Хамхой Хьасана лехкаш 
йола машен. Райисполкома 
председатела водитель вар 
из, тхоца цхьана хьалкхийна 
а вар. Цох тамаш еш, Хьасан 
иштта шорта варах, кIирвенна 
дIахьежар со цун машенага-
хьа. Цунна уллув, хьалхарча 
гIанда тIа вагIар Iаьлий Мухь-
мад. Хьалха санна вахарца 
сакъердалуш из воацаш 
санна хетаделар сона, дег чу 
шеко ессар, цун могашалца 
ювзаенна. Дукха ха ялале, из 
кхелхав аьнна хезар сона, бо-
арам боацаш новкъа а хилар. 
Ший 47 шу даьннача хана, 
цIийоацар хинна къаьстар из 
къаманцара а дукха безача 
мехкацара а. Наьсархошта а 
берригача ГIалгIай мехка а 
эшаш, чIоаггIа накъаваргво-
лаш саг вар из. Цу тайпарча 
нахах оал аьнна хет сона, 
мохк хьаллаьца латта 
бIоагIий. Уж кIезигагIа мел 
хул, талх мехка а къаман а 
хIама.

Дукха дика оамалаш ший 
дегIах йоахкаш, саг хиннав 
са йоазон турпал. Хьаькъал 
долаш, массе оагIорахьара 
вахар довзаш, дукха хIама 
ховш, кхетадеш, чакхваь-
ннав из ше яьккхача хана. 
Нах безаш хиларца, царна 
гIо де а, цар хьашташ кхоа-
чашде а кийча хиларца, бел-
гала хиннав из массаза. Къаь-
стта а цо лоархIача, лораде-
ча хIамаех хиннад нийсхо яр, 
бакълер, деннача деша теша-
ме, нахаца чура-тIера хилар, 
къаьстта а шийна караден-
нача хIамах бола бехктокхам 
кхетабеш а декхараш дизза 
кхоачашдеш а хилар. Ше 
вайна юкъе веце а, из верри-
га дIакъаьставац вайх, хIана 
аьлча ЧергIазанаькъан Джа-
браила Марета ваь цун виъ 
дезалхо хьавоагIа тахан, вай 
къаман сий даккха гIерташ, 
шевар лакхара дешар дийша 
а ва. Хьусена Дона тIара пач-
чахьалкхен технически уни-
верситет яьккхай, цхьан 
юкъа вай республикан пач-
чахьалкхен аппарате къахье-
гаш хилар из, цул тIехьагIа 
паччахьалкхен председате-
ла заместитель хилар. Хьавас 
Нохч-ГIалгIай паччахьалк-
хен университет яьккхай, из 
болх беш я вай университе-
та Iилман библиотекан цхьан 
отдела кулгалхо йолаш. Ба-
шира ГIаьбартой-Балкхарой 
юртбоахама академи яь-
ккхай, из предприниматель 
ва. Цу лостамагIа къахьегаш 
ва ГIалгIай паччахьалкхен 

университет яьккха вола Ба-
хьаудин а. Дас, нанас эздий 
нах хила, боккхагIчар сий де 
Iомабаьб уж, бера хана денз. 
ЦIенхашта уйла йолаш, ва-
харца кертердар фуд ховш, 
гаргалол лоархIаш, дешар-
ца чам болаш, хиннаб уж 
шоашта дага мел доагIача 
хана. Иштта уж хургболаш, 
дIаоттабаь хиннаб цар дезале 
кхетам балара болх. Цудухьа 
Мухьмада сага оамалца эг-
гара дезагIа лоархIаш хинна 
хIамаш – майрал, денал, эздел, 
дIа-юха гIо-новкъостал деш 
хилар – диц деш, шоаш а даьх 
тара хила гIерташ, хьабоагIа 
цун къонгаш а йоI а.

Духхьал балхаца чам 
хинна ца Iеш, вахаре кхы 
а дукха хIамаш хиннад 
Iаьлий Мухьмада дезаш, деза 
лоархIаш. Эггара хьалхар-
чарех хиннад дикача наха-
ца хьоашал а доттагIал а ле-
ладар. ДоттагIий цун дукха 
хиннаб. ТIехьарча хана вайза 
а цо сий деш а хиннав йоазан-
хо Боазаркъанаькъан Мурта-
за Идрис. Цунна гIо деш а, 
йоазош дикагIа дергдолаш 
эшаш дола хIама Iалашдеш 
а хиннав райисполкома кул-
галхо. Иштта ший мукъа ха 
цо дIалуча гIулакхех хиннад 
книжкаш дешар. Из оамал 
зIамига волча хана Iомаяь а 
цIаккха цунцара ца къасташ 
а хиннай. Дика а йоккха а 
библиотека вIашагIтехаяр 
цо цIагIа. Цул совгIа, хьаь-
ший дукха безаш хиннав де-
зала да. Каст-каста цар фуса-
ме хулаш хиннаб цун новкъо-
стий, гаргара нах. Цар цIагIа 
хьаьший боацаш, наггахьа ди 
дIадодаш хиннадац. 

 Берригаш ца бовзе а, Iаьлий 
Мухьмада цхьабола кхоачара 
нах бовза бийзаб са а. Масала, 
цун зIамагIвола воша Муса 
районе а республике а во-
взаш ва, къаман дикагIболча 
нахах цаI санна. Къилбасе-
да Кавказера лоаман-метал-
лургически институт яьккха-
чул тIехьагIа, воккхагIволча 
вошас санна, ший къахьегама 
никъ «Электроинструмент» 
заводе дIаболабаьб цо. ДIахо 
цо болх баьб комсомола рай-
коме, «Пурнефтегаз» оалача 
йоккхача цхьанкхетара ди-
ректора заместитела гIулакха 
тIа хьожавилцца, Тюменерча 
бе-беча партийни организа-
цешта керте лаьттав из. Воша 
могаш воацилга хайча, 1986 
шера цIавоагIа Муса, вайци-
га (Наьсаре) хьалъеш латтача 
лоаладаьча металлах кепаш-
ка батарейш хьаеш хургйолча 
завода хьаким хул цох. Бакъ-
да из завод, хьал ца еш, юс; 
Советий мохк бохар бахьан 
долаш. Мусас, къаман кхыча 
патриоташа санна, хьинаре 
дакъа лаьцад ГIалгIай респу-
блика хьаеча гIулакха а ре-
прессешта юкъедахача къа-
мий бокъонаш меттаоттаяра 
закон тIаэцача балха а юкъе. 
ДIахо дIайодача хана, цо къа-
хьийгад, ГIалгIай Республи-
кан паччахьалкхен председа-
тела заместитель а президен-
таца дагавоалача (советни-
ка) сага а балхаш тIа волаш. 
Пенсе вахачул тIехьагIа, цо 

дакъа лоац, гIалгIай къаман а 
вай республикан а бахархош-
та законо луш йола бокъонаш 
лораеш. Вай истори Iомадара, 
тахкара дукха ха дIалу цо, 
«Аланаш, ассаш, гIалгIай» 
яхача книжка автор ва из.

 Школашка, района газета 
редакце се болх баь хиларца, 
йовза йийзай Iаьлий Мухь-
мада йиша Люба а. Районош 
дIа а яьха, цар декхараш кхо-
ачашду социальни отделаш 
администрацешка хьаяь зама 
яр из. Цу хана цунгара ин-
тервью ийцар аз, «Наьсарен 
оаз» яхача газета оагIонаш 
тIа кепа техар цунна 1994 
шера июнь бетта 4-ча дийна-
хьа. Ювцача отдела кулгалхо-
чун заместитель яр из. Цун 
а цунца къахьийгача наьха 
а декхар дар; дешарца, мога-
шалца, культураца дувзаден-
на дешаш, наьха хьашташ 
дизза кхоачашде таро хур-
гйолаш; вайцигарча админи-
страцей, дешара, унахцIенон, 
культуран учрежденей болх 
дикагIа вIаштIехьабаккхар. 
Из царна дика карагIдоалар 
аьнна хет сона, лаьтта ха 
чоалхане хиннаяле а. Цул 
тIехьагIа, Iаьлий Люба керте 
лаьттар Наьсарерча деша-
ра управленена. Цхьа мот-
тиг ювца безам ба са, цу ха-
наца ювзаенна. Школе музей 
еш воаллар со. Мишта, фу 
музей я хар духьа, управлене 
Iовийхар со. Даь балхаш, Iоа 
мел даь сурташ, йоазанхой 
книжкаш, театрай вахарца 
дувзаденна хоамаш довзий-
тар аз дешара хьакима. Дукха 
ца говш, ше хьалъера из юрта, 
музее Iодилла ЭсамбаевгIар 
Махьмуда хетадаь книжка а 
артиста ше кулг яздаь сурт 
а дахьаш. Кхы а ахча денна-
дар цо, музейна эша хIама 
эца, бакъда из оаха хьаэцан-
зар. Вешта аьлча, дика хIама 
хьаллоацаш, хьехархошца 
Iимерза, цар сий деш, саг яр 
Iаьлий Люба. Бакъда Розайх, 
цар йишех, дукха хIама хац 
сона, из ТIой-Юртарча шко-
лашка къахьегаш хьаена хи-
лари тележурналист хиннача 
Тирканаькъан Аьсета хьехар-
хо хилари ца лаьрхIача.

 Тайп-тайпарча ханашка 
Мухьмада хьийга къа пач-
чахьалкхено ца зувш диса-
дацар, цунна тешал деш да 
бе-бе совгIаташ. Царна юкъе 
я «Къахьегамца белгалвала-
рах» яха мейдилг; «Социали-
стически къахьегама удар-
ник», «Социалистически яхье 
котваьннар», «Социалистиче-
ски яхьа тIехдика толамхо» 
яха совгIаташ. Сона хеташ, 
цун цIи даим дийна лоатта-
ергйолаш, цох кагийча наха а 
мехкарашта а хьокхам хург-
болаш, ше ваьча юрта а Наь-
саре а цун цIерах урамаш 
хилча нийса хургдар. Вай къа-
ман «цIа» хьалдеча гIулакха 
лоархIамера дакъа юкъеди-
хьа, саг хиннав из. Сий долча 
сага а хIаман а сий деш хила 
деза вай.

Зурабанаькъан Iаьлий 
Мухьмад дIавеллав ТIой-
Юртарча кашамашка, цунна 
юххе да дукха безаш хинна-
ча даь, наьна боарзаш а.

ГIазданаькъан Ахьмад

«Сердало» газета истори тахка 
этта, цун эггара хьалхара но-
мераш яйначо ца зувш диса-
дац газета куц тоадеш, хоздеш 
латта сурташ. Тахан газет де-
шараша уйла кховдаяь хургья, 
малав хьогI селлара хоза баьча 
белха автор аьнна. Цхьац-
ца барий цIераш дага-м ехар 
тхона а, бакъда, мотташ дола 
моллагIа хIама шийна тIехьа 
тохкам эшаш ма хулий. «Сер-
дало» газета бос хозбеш къа-
хьийгараш ба вай къаман эг-
гара хьалхара суртанчаш Оа-
харанаькъан Бачий Хаджи-Би-
кари, Доврбиканаькъан Алба-
ста ГIаз-Мухьмади. Шаденаь-
къан Арсмака Султан волча 
тхо даха дагIаш хьоахадир цу 
балхах лаьца. Дуккха дайнача 
Султанагара довза йиш я на-
къадаргдола хIамаш. ЦIихеза 
журналист, йоазонхо, публи-
цист волаш къахьегаш лаьтта-
ча цо доккха дакъа лаьцад вай 
республика хьаотташ. Iилман, 
дешара тIехьа дийца варгвоа-
цаш дикаш кхеллад Шаденаь-
къан Султана. «Сердало» газе-
таца дувзаденна да цун вахара 
шераш. 1965-ча шера цу газета 
корреспондент волаш болх бо-
лабу цо. ТIехьагIо цох хул газе-
та отдела заведующи. 11 шера 

газете къахьийгачул тIехьагIа 
редакце бехктокхаме секре-
тарь волаш дIахо хьу Султана 
ший журналиста никъ. Ший 
даь ларах дIавода из беркате 
уйлаш йола саг.

1924-ча шера дIаволавенна 
газета редактор-таржам-
хо волаш къахьегаш дIавахав 
цун да Арсмак. Москвера 
ший мехка цIакхаьча Султа-
на да Арсмак ший мел бола 
низ дIатIабохийташ «Серда-
ло» газете болх беш хул. 1923-
ча шера бIаьстан кхоалагIча 
бетта малха даьнна газет низах 
чIоагIлуш, тоалуш дIадода. Ара-
ювл политиках, юртбоахамах, 
дешарах, исбахьален литерату-
рах лаьца статьяш. Шаденаь-
къан Султана тахан цу шераш-
кара дукха исторически хIамаш 
дагадоагIа. Оахаранаькъан Хад-
жи-Бикара, Доврбиканаькъан 
ГIаз-Мухьмада газетаца бувзам 
лелабеш хинна ханаш а йоазан-
хочоа дага латт. Къона суртан-
чаш болча царна ловра тайп-
тайпарча балхашца шоай начIал 
дIагойта. ВорхI шу къоастам бар 
царна юкъе, боккъонца болча 
къонахашта юкъерча гIулакхо 
вIаши мерзбаь новкъостий бар 
уж. Лакхача начIала даьй бар уж 
шаккъе а.

Бакъда, вахара моттиг хIаране 
ши-ший тайпара дIайирзар 
цар. ... Оахаранаькъан Хаджи-
Бикар 1895-ча шера бIаьстан 
шоллагIча бетта ваьвар. Фур-
тонг яхача аулера хьаваьнна 
доккха начIал дола суртанча 
вар из. Доккха, къаьна истори 
долаш моттиг я Фуртонг, тахан 
а дукха туристаш тIалатташ 
моттиг я. Цигара овла болаш ба 
Оахаранаькъан тайпан нах. Из 
аул метталехь, беррига гIалгIай 
мохк дунен дIабовзийташ бола 
къонгаш арабаьннаб цу беркате-
ча моттигера. «Оахаранаькъан 
Хаджи-Бикара суртанч хиларал 
совгIа, дахчан тIа, тIехкаш тIа 
догамаш деш говза балхаш ле-
ладора. 1927-ча шерагара 1934-
ча шерага кхаччалца археоло-
гически, этнографически экс-
педицешта юкъе дакъа лоацаш 
хилар из цIихезача российски 
Iилманхошца Семенов Л. П., Ви-
льямс А. К, Мартиросиан Г. К, 
Шеблыкин И. П. 1932-ча шера-
гара 1934-ча шерага кхаччал-
ца гIалгIай музея кулгалдеш 
лаьттар из. Ший къаман кхы а  
дуккха пайда беш къахьегарг-
долаш вар из лакха начIал дола 

саг 1934-ча шера политиче-
ски гIулакха тIагIолла мехках 
ваьккха Беломорканале болх 
бе Iовахийта вецаре. Дукха да 
цу сагах дувца дикаш», - аьлар 
кхоллама балхах йолча музея 
кулгалхо йолча ТIумхой Любас. 
1912-ча шера Буро тIара учили-
ще яьккха Москве дIавахар Оа-
харанаькъан Хаджи-Бикар.

Цига из дешаш хилар исба-
хьален-ремесленни дешара ма-
стерской. Цар гIулакха хьо-
жаш хиннар яр цIихеза княж-
на Федорова Елизавета. Цига 
дешаш йиъ курс яьккхе ший 
мехка цIавоагIа суртанч Iомадаь 
начIал ший наха гойта. 1925-ча 
шера хиннача йоккхача культу-
ра болхлой форуме айдаь дувца 
оттадир цун балхаш. Лакха 
начIал дола говзанч ва аьле бел-
гал ву из. Тахан уж ханаш дага-
ухаш дувцарашка ладийгIача, 
пил-тIехка тIа догамаш деш, 
акха хьакхий къохка тIа говзал 
хьокхаш къахьийгад цо.

Цу хьаяь кулонаш, меда-
льонаш, табакеркаш, кIингаш, 
брошкаш чIоагIа хоза хеташ 
лоархIаш хиннад наха. Рево-
люци дага йоагIарашка хет-
таш лакха мах бола дукха бал-
хаш кхеллад цо», - дийцар тхога 
музея болхлочо Алмазанаькъан 
Лайлас. 1931-ча шера Ростове 
дIайихьача исбахьален гойтаме 
дакъа лоацаш хул Хаджи-Бикар. 
Цу хана цо хьокха оттадаьча 
балхашта юкъе яр «Храм Тхаба 
Ерды» яха исбахьален произ-
ведени, иштта, «КIувс хьабар», 
«Лоамашкара колхоз», «Буц 
хьакха болха кхалнах», «Маьт 
лоама тIара дуIаш» яха говза 
даь балхаш. Цу гойтаме дакъа 
лоацаш хилар Доврбиканаь-
къан ГIаз-Мухьмад а. «Цуцаев 
Хьасан» яха болх бар цун цига 
хьокха оттабаь. 200 совгIа бал-
хаш кхолла аьттув баьлар Хад-
жи-Бикара.

Из еррига ха ший начIал хIара 
денна лакхдеш яьккхар цо. 
ТIехка тIа беш хинна болх гет-
тара чIоагIа наха юкъе баьржа 
дIабахар цун. Ший беррига низ 
дIатIа бохийташ къахьийгарех 
ва из саг. Ший мохк, къам дезаш 
яьккхай цо ший ха. ЦIихеза 
Советски археолог, историк 
волча Крупнов Евгене дий-
цад, ГIалгIай мехка хозал, цун 
кIоаргленаш йовзара къаьстта 
доккха баркал Оахаранаькъан 
Хаджи-Бикара ала дезаш ва ше 
аьнна. «Оахаранаькъан Хаджи-
Бикара доккхача начIалах вай 
мехка цхьаккха хIама дисадац. 
45-шу даьнна мара воацаш Ка-
реле вахар хаьдад цу цIихезача 
гIалгIай къаман воIа. Цхьа-
дола балхаш из лоацача хана  
доагадаьд, цхьадараш дай-
над 1944-ча шера къам мехках  
доаккхача хана. Юхе диса хин-
нараш а 1995-ча, 1996-ча ше-
рашка Шолжа-ГIалий тIарча 
тIемо доадир. Цхьадола бал-
хаш тахан Ставрополерча музее 
латт», — дувц ТIумхой Любас.

Доврбиканаькъан ГIаз-
Мухьмад 1904-ча шера Буро 
кIала ваьвар. Цун нана дуккха-
ча наха йовзаш яр ший кул-
гашца лакха говзал эша истин-
гаш деш хиларах. Бера хана 
денз кхоллама болх хоза хеташ 
хьалкхийра из.

Назранера горски оалаш 
хинна ишкол яьккхий Буро 

тIарча училище деша вода из. 
Кулг говзал йола из сиха зув 
хьехархоша. Петроградерча 
лакхерча исбахьален-техниче-
ски институте деша ваха хьо-
жаву из.

Из дар 1924-гIа шу. 1930-
ча шера лакхача говзалца 
чIоагIвенна волаш ший мех-
ках кхет ГIаз-Мухьмад. «Симо-
нов, Манизер, Шервуд, Гинзбург 
яхача боккхача хьехархоша 
никъ хьехаш гаьнаваьлар Довр-
биканаькъан ГIаз-Мухьмад», — 
язду 2007-ча шера «Третьяков-
ская галерея» яхача журнала 
тIа кхоллама болхло йолча Аьк-
хинаькъан Хьавас. — Цо болх 
баьб тайп-тайпарча жанрашка.

Кхоллама балха мотт ховш 
хиннав ала йиш я иштта начIал 
долча сагах. 1931-ча шера Буро 
тIарча ГIалгIай музее балха отт 
из.

Цига вайзар цун цIихеза ар-
хеолог Семенов Л. П. Семе-
нов хьалха волаш дукха бал-
хаш дIакхихьад цар вай мотти-
гашка. Цо эггара хьалха ше даь 
балхаш да:  «Лоамашкара ман-
галхо», «Белхи», «Нускал доала-
деш», «Дукха истий болча деза-
ле». ГIаз-Мухьмад ваьха шераш 
атта хиннарех дац. Цунга хьеж-
жа, хIара цун болх ший къай-
ла маIан долаш бар. Царех цхьа 
болх бар «Пуй яхача юртара цIе 
партизан».

Цу шерашка шийна дага 
лаьттачох цо кхелла произве-
денеш я «ГIалгIай болча баьх-
ка цIебараш», «Долаковски ка-

шамашта юхера гIалгIай парти-
заний керттера окоп», «Долак-
ха юртара тIом». «Сердало» га-
зете къахьийга Iийнавац ГIаз-
Мухьмад. Цу шерашка арадий-
нача исбахьален, дешара лите-
ратуре гуш хиннаб цун кулга-
ша кхелла къахьегам. Толстой 
Лев «Хаджи-Мурат» яхача пове-
ста тIа а болх бир цо 50 йоазув 
дуллаш. 1944-ча шерага кхач-
чалца ГIалгIай, Нохчий мехка 
арадийнача дешара книшкаш 
тIа къахьийгар цо. Къамаца 
мехках ваьккха ГIаз-Мухьмад 
Кустанайски областе кхоач.

НачIал хиларо гIо дир цун 
бирсача, мецача шерашка кIала 
ца вусаш ваха. Театре деко-
рацеш еш болх беш хиларах 
цхьа бахьан воахалу из. Мехка  
ваьнначул тIехьагIа Нохч-
ГIалгIай музее балха отт из. 
Хала хул хIетта мехках кхийт-
тача цун шераш. 1917-ча шера 
РСФСР автономни республи-
каш хьокхаш хиннача гойта-
ме дакъа лаца аьттув хул цун, 
бакъда, цу денга кхача аьттув 
хилац цун. 1984-ча шера Нохч-
ГIалгIай мехкарча музее цун 
80-шу дизара хетабаь дIахьу из 
гойтам. 1976-ча шера вахар хаь-
дад ГIаз-Мухьмада.

Шоай къаман юкъе сийрда 
лар йита дIавахав уж ши саг. 
ХIанзчул тIехьагIа а дуккхаба-
раш увттаргба цар вахара никъ 
тахка, хIана аьлча, иштта баь-
хача нахах дисар мелла шераш 
мара ца дахарах дIабовргбоаца 
седкъа хинна дах.

Исторе йиса лар
«Сердало» газетаца ювзаенна я вай хьалхарча суртанчий цIераш

Гази-Магомед Даурбеков

Хаджи-Бекир Ахриев

Газета «Сердало», № 3, 1923 годГазета «Сердало», № 8, 1924 год



Учредители: 
Правительство 
Республики Ингушетия и 
ГАУ «Общенациональная 
газета «Сердало»

Главный 
редактор: 
Курскиева Х.А.

Адрес Правительства РИ: 
360001, г. Магас, 
пр. И. Зязикова, 12. 

Адрес редакции и издателя: 
Республика Ингушетия, 
386101, г. Назрань, 
Тер. Центральный округ 
пр. И.Базоркина, 60. 
Тел.: 8 (8734) 77-11-84 
Бухгалтерия: 8 (8734) 77-10-85.

Газета зарегистрирована 
Управлением Росохранкультуры 
по ЮФО. 
Рег. номер ПИ № ФС 10-6526 
от 5 марта 2007 г.

E-mail: serdalo@yandex.ru 
Сайт газеты: serdalo.ru.

Набор и верстка произведены в 
компьютерном центре редакции 
газеты «Сердало». 

Время подписания номера 
по графику в печать: 
2 ноября 2022 г. 
Фактически 17:20. 

Точка зрения авторов может не 
совпадать с позицией редакции.
При перепечатке 
ссылка на газету обязательна. 
Письма, рукописи, фотографии, 
рисунки не рецензируются и не 
возвращаются.
Свободная цена

Газета отпечатана в издательстве 
«Южный регион», 
с готовых диапозитивов 
Адрес: 357600, Ставропольский край, 
г. Ессентуки, ул. Никольская, 5. 
Заказ №1435 Тираж: 2000 экз.

«ГОРЯЧАЯ ЛИНИЯ» ПРАВИТЕЛЬСТВА РИ ПО ПРОТИВОДЕЙСТВИЮ КОРРУПЦИИ +7 (8734) 55-11-57, ЕДИНЫЙ ТЕЛЕФОН СЛУЖБЫ СПАСЕНИЯ 112

www.serdalo.ru

ЭКЛОГИ 15
№ 42 (12569)Лайчилла бутт 3 ди 2022 шу

Коазой Мадина

Кхаь дийнахьа ГIалгIайче 
«Вода России» яхача Ерри-
гроссе акцена чуйоагIаш «Эко-
логия» къаман проекта акци 
дIайихьар, цига чубоагIаш 
хилар РФ 20 субъекташка-
ра, Чад Республикера волон-
тераш. Цу тайпара къамаш-
та юкъера, регионашта юкъе-
ра хинна а ца Iеш халкъашта 
юкъера хилар из.

Африкера баьхка хинна хьаь-
ший а боацаш 40 доакъашхо вар 
Коми Республикера, Свердлов-
ски, Омски, Московски, Тульски 
Орловски, Саратовски, Белго-
родски, Ростовски областашка-

Республике йистеяьлар «Эко-локация» 
яха лоIамхой экологически слет

ра, Ставропольски краера, Крас-
нодарски краера, Къилбаседа-
ХIирийчера, Дагестанера, 
Къарший-Черсера, ГIаьбартой-
Балкхарера, Нохчашкахьара, 
иштта ГIалгIайчера баьхка нах 
цига дакъалоацаш.

Уж берригаш а эггара 
ГIалгIайчен хозагIа йолча мот-
тигашка Мужечерча салоIама 
база оалача сейцар.

Акци дIахьоча юкъа 5 км 
берда йистош цIенъйир 165 
галий нувхаш а гулъйир.

Хьалхарча дийнахьа экос-
лета доакъашхоша, 115 нувхий 
галий гулдир массане а цхьана 
дIаэтта къахьегарца Эсса даькъ 
тIарча бердашта уллув гIолла 
лостам беш.

ГIалгIайче 
Назране 
цхьаццанахьа 
хий хургдац
БIархой Муслим

Московски урамах 
хина насос йохарах 
Ценр-Камазеи, Наь-
сар-Кертеи хий хург-
дац, аьнна хоам бир 
шахьара администра-
це.

Говзанчаша сихача бо-
араме теркал ду наьха 
лоткъаме хаттараш хица 
дувзаденна дола. Из 
лоархIаме хаттар а да, 
цудухьа масса йолча хана 
республика Кулгалхо-
чунна теркама юкъе а да. 
Мэре болхлоша яхачох, 
хIанз укх сахьте аварийни 
служба говзанчаш из кхо-
ачамбоацар юстардоак-
кхаш ба.

БIархой Муслим

«Магас-пхье кулгалхочо 
тIадиллача декхарах, са-
нитарни хьал дикача бо-
арам тIа хургдолаш, пхье 
дIаяхьа лаьрхIад меропри-
ятеш. Из бахьан долаш тех-
ника а ийцай, чIоагIа нув-
хаш дIакхахьара, пхье мел 
я Iоовттаяьй: керда нув-
хаш чутувсаш йола контей-
нераш, тайп-тайпара нув-
хаш чутувса урнаш, ком-
мунальни служба болх-
лой даима къахьегаш ба 
вIашагIъеллача графиках, 
шахьара доазон тIа хIара 
кIира санитарни хьал миш-
тад хьожаш болх дIахьош 
ба», — аьлар «Сердало» га-
зетага, муниципалитета 

пресс-служба.

«Муниципалитета керт-
тера декхар хинна дIаотта 
дезаш да санитарни хьал, 
хIаьта шахьара санитарни 
хьал лерттIа хургдолаш хIара 
даькъа тIа тIахьожама болх 
дIа а хьош из вIашагIболла 
беза, ший йоагIача хана хIара 
даькъа тIара хьал нийса ле-
ладергдолаш», — аьлар мэра.

Администраце болхло-
ша дехар ду: шахьара ба-
хархошка, гIишлонхошка, 
цу даькъа тIа къахьегараш-
ка, вIаштIехьа ма доалла 
гIишлон материал, иштта 
йоккхий нувхаш кердача 
контейнерашка Iочу ца йоас-
саяр, хIана аьлча, уж цу сахь-
те пайдана йоацача яргья.

Магас мэре, санитарни хьал лерттIача боараме 
хургдолаш, мероприятеш дIаяхьа лаьрхIад

Берданаькъан Лорс

Спортивни мероприяти 
вIашагIъеллар, республика 
кагийбарий комитет яр. Из 
дIаяхьа лаьрхIар дукха ха йо-
ацаш, ши кIира хьалха, ура-
машкарча спорта лаьрхIа хьа-
яьча майдан тIа, из еннаяр 
«Спортмастер» Назранерча 
федеральни тикаша.

Берданаькъан Лорс

Маташца цхьана, физкультур-
но-оздоровительни комплексе 
кхаьчар керда боксерски гру-
шаш, гимнастически канат.

ФОКа кулгалхочо яхачох, ер 
спорткомплекса гIишло хьалъ-
яьча хана денза, укхаза борцов-
ски кIувсаш кердадаьхадацар. 
Из дIакхессача а 20 шу ха я.

Долаш дола къаьнара 
кIувсаш, хIаман пайдана доаца-
ча даьннадар.

Белгалдаккха дезаш да, 

Галашкерча ФОКа керда борцовски 
кIувсаш делар

бокса, греко-римски латара сек-
цеш дика кIийле я ФОКа. Уж 
болх беш я, ер урхале хьалъяьча 
хьалхарча дийнахьа денз.

Галашке дахача берашта 
юкъе, уж эггара лоархIамегIа 
яраш а я. Иштта, ийцача спор-
тивни хIамашта чIоагIа раьза 
ба моттигера дзюдоисташ а. 
Нагахьа санна, латара спорта 
лаьрхIа керда маташ денадале, 
царна лаьрхIа татами денад.

ГIалгIайчен спортивни лата-
рах йолча Федеральни урхален 
пресс-служба яхачох, Галашке 
бахача наха дика совгIат даьр, 

ГIалгIайчен спорта министра 
декхараш кхоачашдеш вола 
Белхарой Руслан ва. Укх наькъа 
цунца вар, ГIалгIай Республи-
ка греко-римски латара коман-
да кулгалхо Чаненаькъан Му-
стафа.

Ер ФОК хьалъяьча хьалхар-
ча дийнахьа денза, укхаза къа-
хьегаш ва спортивни хьехамча 
Къоастой Мухьмад. Цо кулгал-
ду галашкерча классически ла-
тара секцена.

«Тхона, иштта, эцаргья аь-
ннад «чучело». Из кIаьда ма-
некен я, сага дегIа тара йолаш, 

цунца Iомалу тхо брасокаш е. 
Берашта кхераме йоацаш я из, 
приемай техника Iомаяра», — 
аьлар Мухьмада.

Галашкерча секцера греко-
римски латара спортсменаш-
та юкъе призераш а чемпио-
наш а кIезига бац, ГIалгIайче а 
СКФО гIолла а. Цар дакъа лаь-
цад мехка хьалхлене. Масала, 
галашкерча ФОКаца ювзаенна 
я 2018-ча шера чемпиона, дото 
призера, Россе чемпионатий 
призера, Россе спорта халкъаш-
та юкъерча класса мастера — 
Оздой Бекхана цIи.

Наьсар-Керте дIайихьар воркаутах турнир
Яхьашка дакъа лоацаш 

хилар, 14 шерагара 30 шу дал-
лалца ха яьннача кагийбарий 
викалаш. ДукхагIча даькъе уж 
бар Наьсар-Кертера бахархой. 
Иштта декхар а дар, укхаза из 
майда оттаеча хана, хьалхашка 
оттадаь хиннар, моллагIчунна 
а, безам болчунна, укхаза спор-
таца занятеш дIаяхьа йиш хур-
гйолаш.

Кагийбарий Комитето беча 
хоамах, укхаза доакъашхой 
шоайла яхьашка баьлар тайп-
тайпарча дисциплинех, цига 
мах оттабора физически меттел 
еш йолча упражненей дикала а.

Цига белгалбаьннарашта 
совгIаташ, майдилгаш, серти-
фикаташ лора.

Хьалхадоаккх, совгIата 
лаьрхIа «Спортмастера» регио-

на пхиъ майда еннаяр, урамер-
ча спорта лаьрхIа. Иштта нийс-
делар, вай республике, ком-
пане эггара лакхара лоамаш-
кара воркаут ДжIайрахьа ен-
наяр — «Поколение «Спор-
тмастер» яхача благотвори-
тельни проектах мехка гIолла 
вIашагIъехкарех яр из.

Порядок учреждения должно-
сти нотариуса установлен Осно-
вами законодательства Россий-
ской Федерации о нотариате от 
11 февраля 1993 г. N4462-1.

Данными основами предус-
мотрено, что должность нота-
риуса учреждается в порядке, 
определяемом федеральным ор-
ганом исполнительной власти, 
осуществляющим право приме-
нительно функции и функции 
по контролю и надзору в сфере 
нотариата (Минюстом РФ), со-
вместно с Федеральной нотари-
альной палатой.

Порядок учреждения долж-
ности нотариуса детализиро-
ван приказом Минюста РФ от 23 
декабря 2009 г. № 430 «Об ут-
верждении Порядка учреждения 
должности нотариуса»

Решение об учреждении 
должности нотариуса принима-
ется территориальным органом 
Министерства юстиции Россий-
ской Федерации (далее - терри-
ториальный орган) по согласо-
ванию с нотариальной палатой в 
субъекте Российской Федерации 
(далее - нотариальная палата) в 
рамках установленного органом 
государственной власти субъек-
та Российской Федерации коли-
чества должностей нотариусов в 
нотариальном округе.

Решение об учреждении 
должности нотариуса (как зани-
мающегося частной практикой, 
так и (или) нотариусов, работа-
ющих в государственной нота-
риальной конторе) оформляется 
приказом территориального ор-
гана.

Приказ территориального ор-
гана об учреждении должности 
нотариуса издается в 15-дневный 
срок после:

принятия органом государ-
ственной власти субъекта Рос-
сийской Федерации решения об 
изменении количества должно-
стей нотариусов в нотариаль-
ном округе, за исключением из-
менения пределов нотариально-
го округа в связи с изменением 
административно-территориаль-
ного деления (изменением тер-
риторий соответствующих муни-
ципальных образований);

издания территориальным ор-
ганом Министерства юстиции 
Российской Федерации в уста-
новленном порядке приказа о 
переводе нотариуса, работающе-
го в государственной нотариаль-
ной конторе, на должность нота-
риуса, занимающегося частной 
практикой.

С этой целью территориаль-
ным органом или нотариальной 
палатой незамедлительно ини-
циируется принятие решения об 
учреждении должности нотари-
уса.

Решение об учреждении 
должности нотариуса в госу-
дарственной нотариальной кон-
торе возможно только при на-
личии на территории субъекта 
Российской Федерации государ-
ственной нотариальной конто-
ры. Приказ об учреждении долж-
ности нотариуса в государствен-
ной нотариальной конторе дол-
жен быть согласован с органом 
государственной власти субъек-
та Российской Федерации.

При издании территориаль-
ным органом Министерства 
юстиции Российской Федерации 
приказа о переводе нотариуса, 
работающего в государственной 
нотариальной конторе, на долж-
ность нотариуса, занимающегося 
частной практикой, принимается 
решение о ликвидации должно-
сти нотариуса в государственной 
нотариальной конторе и об уч-
реждении должности нотариуса, 
занимающегося частной практи-
кой, которое оформляется прика-
зом территориального органа.

Порядок 
учреждения 
должности 
нотариуса


